UQALUGIKSUAT
QULIAQTUAGIRAIJAGUN MARK

Ilitchuqqutit

Uqalugiksuapa Mark-gum isagutisaagaruq inna, “Tusaaraksralluataq Jesus Christ-kun
Igninagun God”. Tavrani Jesus qifiiqtitkaa aptaruaguvlugu suli atanignaqutiqaghuni
Atanignaqutaa nalunaittuni ilisaurrutainfi, anmuqgsrugsimaagutaani tuungagnun,
suliqutiginaigsillataanullu ifiuich piluutaiffiun. Jesus inmifiik uqagimmiuq Ignigunivluni
Apunmun, aitchuutigiyyaqtugu ifiuggunni ifiuich annallasisaqtugich piluunmis.

Mark-gum quliaqtuagigaa Jesus nalupqinaigsruutigivlugu, ulugiittugu, nuimathaagivlugich
John Paptaigsi, suli paptaigsaunga Jesus ikligusaaqtauninalu, aglaktuam saqqutigillaagaa
savaurrisaanun Jesus iluagsirivluni ilisaurrivlunilu. Iglauniallagmir, maliguaqtauruat
Jesus-mun kapigsisiiiiiagmipkaqtugich ilaagun, paaqtaparuat Jesus-mik suammak-
siifnflaghutigli. Aqulligsaapififi avgutit uqalugigaa Jesus nunami minguiqsiguiqsaagnina, suli
kikiaktuurraunina apinigalu.

Malguk nugusaagutauruak uqalugiksuami, tittauragaqhutik, isummatigiragigaik
aglaagunasugalugik allamun Mark-gupitchuamun.

Avgutit
Aullagisaagnina Uqalugiksuam ..........ccccceevverniiinicnnnennnen. 1.1-13
Jesus savaana ifiuginiun Galilee-m ..........ccoceeveennnenne 1.14-9.50
Galilee-mifi Jerusalem-munnina ........cceceevvveenueenieenneene 10.1-52
Jerusalem-miqgsiuguigsaagnina .......... .. 11.1-15.47
Jesus aniflina......ccoeeeeeiiiiieeiiee e 16.1-8
Niptagagnipillu mayuurraunigalu Atangum........cc....c..... 16.9-20

Algagsruiiiina John Paptaiqsim
(Matthew 3.1-12; Luke 3.1-18; John 1.19-28)
1 1Uvva tusaayugaagiksuat aullagisaagat Jesus Christ-kun, Igfiigagun God-im. 2God-
im uqaqtaa Isaiah aglanaruq taavrumuuna aglakamigich God-im uqaluri inna,
3 Ifuk imma algagsruiruq nipatuvluni nunagluktuami, Ataniq qaiyasiruqg.
Apqutiksriugsiug sivukkiksilugich.”®
4Tavraasii John Paptaigsi iflukpallinaruq nunagluktuami, algaqgsruivluni
ifiuich paptaigsautquvlugich isumalitqiqqaaglutin piluunminnifi, God-mun
suliqutiginaiqulugich itgaumayumifiaiglugich piluutitin. 5Tavra ifiuich ullaagagaat
kuupani Jordan, quliaqtuqtugich piluutiti God-mun.
6Tavra John annugaaganaruq pikukturuam kakaktim amianik, tavsiqaqtunilu
qisigmik, suli nigigaqtuni nuttagayunnik qupilgunik, honey-miglu paginnaqtuamik

@1.2MI13.1. ?1.31s 40.3.

nunagluktuami.© 7Suli algaqsruigaruq uqaqtuni, Imma qairuaqaqtuq aqupkun
sapigfiathaaqtuamik uvamnii, siniqsuutipik alugutikisa nalliummatipitchuna
putchumifiagluna sigiiyaguglugu. 8 Uvana paptaigivsi imigmik, aglaan ilaan
iliniagaa Ilitqusigiksuaq iluvsinnun.

Paptaiqsaunipa Ikligutchaktinniagusiapalu Jesus
(Matthew 3.13-4.11; Luke 3.21-22; 4.1-13)

9Taipkunani uvluni, Jesus qaigaruq inigpangmif Nazareth-mif, Galilee-miittuamif,
aasii paptaigsiltuni John-mun kuugmi Jordan-mi. 1°Tavra tavrauvvaa qakikami
immamin, Jesus tautunagaa gilak anmaqtuaq, suli Ilitqusigiksuaq tipmiatun
atqaqtuaq inminun. 11 Tavra tusaanagaa nipi qilagmin, Ilivich piviuttagivlutin
Ignigigikpif, ivigaummatigilluatagikpin.?

12Tavra tavrauvvaa Ilitqusigiksuam aullautinagaa nunagluktuamun. 3 Tavra Jesus
nunagluktuamiingaruq malgukipiani uvluni. Aasii Satan-gum ikligutchaktinniagagaa.
Igsinaqtuat nigrutit tavraniinnammiut, aasii isagulgich qaivlutiy ikayupagaat Jesus.

Jesus Ququagai Sisamat Iqalupniaqtit
(Matthew 4.12-22; Luke 4.14-15; 5.1-11)

14Tavra John tigutaaqtauganigman, Jesus Galilee-munaruq algaqgsruivluni
tusaayugaagiksuanik God-mii, >uqaqtuni, Piviksraq nalautittuq, God-im
atanniqsimasaagsigai ifiuich. Isumalitqigitchi. Ukpigisiun tusaayugaagiksuaq.®

16 Tavra Jesus pisuagniallagmi sinigsraqtugu tasia Galilee-m, tautunagaa
Simon Andrew-lu aniqataa kuvrigsuak tatchimun, iqalugniaqtauvlutik. 17 Tavra
Jesus uqallautinagik, Maliktinna. Iqalugniagusiptiktun, ilisautiniagiptik
iffunnagniagnigmik. 18 Tavra tavrauvvaa qimanagaik kuvratik, aasii maliktugu.
19 Ayuuguraanilgifiiami tavranpa, tautupagik aniqatigiik James-lu, John-lu,
igfiinik Zebedee-m, umiaqpauramiinniqsuat aapariglu, allaiyaqtugich kuvratik.
20 Tavra tautupqaqamigik ququanagik, aasii ilipikta gimaktugu aaparir Zebedee
umiaqpauramun tuvaaqatiqaqtugu akififiagniaqtuanik kivganik, malinagaak Jesus.

Ifuk Ilitqusiqlulik
(Luke 4.31-37)

21Tavra Capernaum-murnarut. Aasii tavrauvva Jew-guruat Savairvianni, Jesus
agaayyuliaparugq, aasii ilisaurrivluni. 22Tavra ifiuich kamasunarut ilisaurrutigigun,
qanuq ilaan ilisaurrutini kamananarut. Ilisaurrinaitchuq pitquranik ilisaurritun.

23Tavra anaayyuvipmiingaruq ifuk ilitqusiqgluqaqtuaq, aasii nipaalanarug,
24uqaqtuni, Jesus Nazareth-miu, summan ilaksiavisigut? Uvaniitpich suksraungiguktuta?
llisimagiga kiutilaan. Ilivich piluutaitchuaq God-im pia. 25Tavra Jesus suanagaa
uqaqtuni, Nipaisaagifi. Anniif ilaanif. 26 Tavra ilitqusiqtuum uuliksipkasugrupagaa suli
nipaalavluni anigaruq ilaanifi. 27 Tavra ilugagmin kamanniugarut, kamasukpaittutip
apigsruqtuutinarut iliminnun, Sunauna? Nutauruaq ilisaurrun? Atanignaqutiqaqtuni
piraksrillagai ilitqusiqtuich, aasii ilaisa kamagillavlugu. 28 Tavra Jesus tusaanagaat
aliugnagnina uqaluk siamittuni qilamik sumulliqaa nunaaqqifiun Galilee-mi.

Jesus Ituagsigai Ifugiaktuat Ifuich
(Matthew 8.14-17; Luke 4.38-41)

29Tavra anikamin agaayyuvigmif, tavrauvvaa isigarut igluagnun Simon-
lu Andrew-vlu, tuvaaqatigivlugik James-lu John-lu. 3°Tavra Simon aakaruana

€1.6 2K 1.8. 91.11 Gn 22.2; Ps 2.7; Is 42.1; Mt 3.17; 12.18; Mk 9.7; Lk 3.22. ¢1.15 Mt 3.2.
/1.22 Mt 7.8-29.

nalaparuq nagittuni uunagsivluni, aasii tavrauvvaa uqallautinagaat Jesus. 31 Tavra
ullaktugu tigunagaa arganigun, aasii makitittugu. Suli tavrauvvaa uunnautainarug,
aasii nigliugutiagsivlugich.

32Tavra anaqaksraagman, siqifiiq nipianinman, Jesus-muutinagaich iluqaisa
nanirrutilgich, tamatkualu ilitqusiqluqaqtuat. 33 Tavra ifiupayaani inigpaum
katinparut sivugaanun iglum. 34Aasii ilaan iluagsipagai ifiugiaktuat nagirrutilgich
qanusilimaanik, suli anittugich ifiugiaktuat ilitqusiqtuich. Suli ilitqusiqtuich
uqaqtailivlugich qanugq ilisimagagaat kiutilaapanik.

Jesus Algaqsruiruq Galilee-mi
(Luke 4.42-44)

35Tavra uvlaami Jesus itiqtuni uvlugiagitupgaan aninaruq, aasii aullaqtuni
ifiuitaamun agaayyunaruqg. 3¢ Tavra Simon piqatinilu aullagarut ivagiaqtugu,
37 aasii paginnamirrur ugallautigagaat, Ifiupayaat ivaqtiarut ilignik. 38 Tavra ilaan
uqallautinagai, Aullaqta tuglivsinfiun nunaaqqifiun algagsruimmiyumaurna taamani.
Tainnagiaqlupa qaigarupa. 3° Tavra algagsruinaruq agaayyuvininni iluqaani Galilee-
mi, anittaqtugillu ilitqusiqtuich ifiugnin.s

Jesus Mamititkaa Killigruaqtuqtuaq
(Matthew 8.1-4; Luke 5.12-16)
40Tavra killigruaqtuqtuaq ullautinarugq ilaanun aasii sitquqtuni qasilivlugu
uqaqtuni, Pisukkuvich mamititchumifiaginma. 41 Tavra Jesus nagliksratchakluni
isaaparugq, aasii aksiuktugu uqallautinagaa, Piyummatiqaqtuga. Mamittin.
42Tavrauvvaa killigruagi maminnarut, aasii salummaqtuni. 43Tavra
aullagtitchagamiun, uqaullaapiagatanagaa, 44Sumikunnii uqagnak taavrumipa
kimulliqaa. Aglaan apaayyuligsigpanmugifi qanugitilaagiaglutin, aasii
aitchuilutin ikipkautinik Moses piraksriutipifiik, ukpignagsisaglugu pagpmapak
salumasisilaan." 45 Aglaan aullagami quliagtuagsautigillagmi pinaruq sumulliqaa.
Quliaqtuagpaittuni Jesus isiguminainagaa inigpagnun takkugsraglugich inuich.
Tavra nunagluktuamiinnaruq, aasii ifiuich qaiguparut ilaanun sumilliqaa.

Jesus Ituaqsigaa Aulalaitchuaq Iiuk
(Matthew 9.1-8; Luke 5.17-26)

2 ITavra Jesus utitqinaruq Capernaum-mun uvlugaagruurat pianinmata. Aasii
tusaapanigaat ainatilaaganik. 2Tavra ifiugiaktuat katingarut atautchimun,
sumikunnii iniksraigutivlutin, paakkaluamiunnii. Tavra algaqsruigaruq ilaififiun.
3Tavra ifiuich qaigarut ilaanun, qaggisivlugu nagittuaq avatini tuqunavlutin,
ifiuich, qilainagaat iglum qilana nalaagun Jesus. Tavra qilaiganikamirrug
niningagaat nalaruaq ikuvgamiii aulasuittuni. 3Jesus puttugsrikamiurg
ukpigutaat, uqallautinagaa aulalaitchuaq, Igniiq, piluutitin suliqutigigaigsaurut
itqaumayumifiaiqtugich. éIlagich ilisaurrit pitquranik aquppiruat tavrani
isummatiqagarut inna, 7Qanuqtuniuna ugagumifiagpa tainna God-itun? Kifialiqaa
suliqutiginaigsiyumifiaitchuq piluutinik itqaumayuminaiglugich aglaan God kisimi.
8Tavra tavrauvvaa Jesus puttugsrikami tainna isumanigmata, uqallautipagai,
Summan isumavisi tamatkunina? °Nalliak siglignaitpa ugallaksaqtuni, Piluutitin
suliqutiginaigsaurut ilipnun, naaggaunnii uqallaktuni, Makittin, tigulugich
ikuvgatin, pisuagin? 9 Tavraasii ukpignagsiligniagiga ilivsififiun Ighiga Ihiuum

21.39 Mt 4.23; 9.35. "1.44 Lv 14.1-32.

atanignaqutiqaqtilaaganik nunami suliqutiginaigumifiaqtugich piluutit. Ilaan

aasii uqallautinagaa aulalaitchuaq ifiuk, 1 Uqallautigikpif, Makittin. Tigulugich
ikuvgatin, aggiiii iglugnun. 12Tavra tavrauvvaa ilaa makingarugq, tiguvlugich
ikuvgani, anigaruq takkuanni ilugagmin. Ilugagmin kamasunarut, suli nangarnagaat
God uqaqtutip, Qagaunnii innatchimik tautunaitchugut.

Jesus Ququagaa Levi
(Matthew 9.9-13; Luke 5.27-32)

13Tavra Jesus saavitqigaruq tatchim siflaanun, aasii ilugagmiy ifiusalaich
ullautinarut ilaanun. Tavrani ilaan ilisautipagai. 14Pisuallagmi Jesus tautunagaa
tax-nik katitchiri, Levi igiiina Alphaeus, aquppiruaq akiliivigmi tax-ifiik. Jesus
uqallagarugq ilaanun, Maligpa. Levi-m makiltuni malinagaa Jesus.

15Qakugulimman Jesus nigiyaqtuparuq Levi-m igluanun. Tavrani ifiugiagarut
tax-nik katitchirit piluusiqirillu maliktuat Jesus-mun, aasii ilanisa nigifiiaqasiqtugu
ilaa ilitchitquragilu. 16 Tavra ilisaurrit pitquranik Pharisee-guruat tautuktugu
nigiqatigaqtuaq tax-nik katitchirinik, piluusigiriniglu, uqallautinagaich
ilitchitqurani, Qanuqtuni nigiqatiqagpa imiqatiqaqpalu tax-nik katitchirinik
piluusiqiriniglu? 17 Jesus tusaakamiur) taamna, uqallagarugq ilaififiun, Surruitchuat
taaktituaksraitchut, aglaan napittuat. Qainaitchupa ququagiaglugich nalaungaruat
ifiuich aglaan piluusiqirit isumalitqiquvlugich.

Apiqqun Nigilailagnikun Apaayyuuqtuni
(Matthew 9.14-17; Luke 5.33-39)

18Jlaanni qakugumman ilitchitqurani John Paptaiqsim Pharisee-1lu
nigilaitkayuktut agaayyuuqtutin. Ifiuich ilagich ullautigarut Jesus-mun aasii
apigivlugu, Summan ilitchitqurani John Paptaiqsim Pharisee-]lu ilitchitquragpich
nigilaitchuuvat agaayyuuqgtutiy, aasii ilivich ilitchitquratin tainna pilaittutip?
19 Jesus kiunagai, Isummatigivisigik tuyugmiat katirrusiqiruani nigilaitquvlugich?
Sivisutilaagatun uiksrautim nayuutinipata iligififiun, nigilainnianitchut.
20 Aglaan uiksrautim aullaurrauviksrana tikitchumaaqtuq, aasii taimanigu
nigilaitpaallugniaqtut.

21Thuk ilaaqtuutiqalaitchuq ilignigmik nutauruamik uglinaitchuamik ukithaamik
annugaalupgmun, ganuq nutauruaq iligniq ilaagutauruaq ugligluni aligaagutiniaqtuq
utuqqauruamifl annugaamif, aasii allaq aglithaagluni. 22Ifiuum suli immiutilaitkaa
nutauruaq wine puugruanun, qanuq nutauruam wine-gum puvlagluni qaagniagaa
puugruagq, aasii wine maqiluni asifiun, aasiili puut maqulutin. Aglaan nutauruaq
wine puugaksraupiaqtuq nutauruanik puunik.

Apiqqun Jew-guruat Savaififiipatigun
(Matthew 12.1-8; Luke 6.1-5)

23Savairvianni Jew-guruat, Jesus pisuanaruq palauvaksranik nautchiaqagvikun,
aasii ilitchitqurani iglaullagmin nutchugairragsigarut palauvaksranik.’ 24Pharisees
uqallautinagaat, Tautukkich. Ilitchitquratin navgirut Savaififiikun pitquraptignik.
25 Jesus kiupagai, Taiguaginaitpisiug qagaunnii ganuq David pinatilaana, ilaalu
iflugnilu piilliuliqtutin kaaksiuliqgamin?’ 26 David isigaruq igluanun God-im
aasii nigivlugu punniq aitchuutaunparuaq God-mun. Taamna pigaruq Abiathar
angaayyuligsigpaumman. Pitqurat uqaluatigun anaayyuligsigpaich kisimin
nigiyuminakkanat taamna punniq.k 27 Jesus suli uqallanaruq, Savaififiiq savaaguruq

12.23 Dt 23.25. 72.25-26 1 §21.1-6. k2.26 Lv 24.9.

anniqsugsaqtugu ifuk, inuk savaagupaitchuq pisigilugu Savaififiq. 28Igfniga Ifiuum

Ifuk Argakisuuraq
(Matthew 12.9-14; Luke 6.6-11)

3 I Tavra Jesus isitqinaruq agaayyuvigmun, tavra tavraniinniqsuq ifuk
argakisuuraq. 2Tavra Jesus naipiqtunagaat, iluagsirifiiaqtilaananik Jew-
guruat Savainfniganni, pasisuktugu. 3Tavra Jesus uqallautinagaa ifiuk argakisuuragq,

qinnaligaruq pisigivlugu sivunmuuninat killukuagninallu, aglaattauq
ilungutchautiginagai. Ilaan uqallautinagaa ifiuk, Isaakkich argaktin. Tavra isaanagai,
aasii argani ituagsiraupgarut iglumiktun. ¢ Tavra Pharisees aniparut, aasii tavrauvvaa
sivunniuqatigiagsivlugich Herod-kuayaat Jesus-kun, qanuglugu tuqutchuktugu.

Ifusalaich Tatchim Sifiaani

7Tavra Jesus aullaparugq ilitchitquranilu tatchimun, aasii ifiusalaich malinagaat
Galilee-mif Judea-millu, 8 Jerusalem-millu, Idumea-millu ugataanillu kuugum
Jordan, avataannillu Tyre-vlu Sidon-lu. Ifiusalaich ullaapagaat tusaagavlutin sunik
kamanagqtuanik savaapifiik. °Ifiusalaich ifiugiaksivaittutin, Jesus uqallautinagai
ilitchitqurani umiamik itqanaigsitquvlugich, ifiunnun saqigruginasugaluni.'
10T]aan iluagsinagai inugiaktuat ifuich, aasii taamna pisigivlugu ilugagmip
nanittuat saqiraqtiparut tikiutiniataktutip ilaanun aksillasifiiataktugu. 1 Suli
ilitqusiqtuqaqtuat, tautukamirrun, sitqugaqtut sivugaanun, aasii nipaalavlutiy,
Ilivich Igiigigaatin God-im. 12Tavra piraksripianagai quliaqtuagitquypittugu
ilinififiun kiutilaani.

Jesus Piksraqtuq Qulit Malgugnik Ilitchitquranik
(Matthew 10.1-4; Luke 6.12-16)
13Tavra Jesus mayuparuq iggimun, aasii ququaqtugich ilimifiun ifiuich

pigisukkani, aasii ullanagaat. #Tavra piksraqtaaginagai qulit malguk,
ilipififiun piqatigitquvluni, suli ilaan tilisuktugich algagsruitquvlugich, 5suli
suannatiqaquvlugich ituagsiyumifiaglugich nagirrutit, suli anitchuminaglugich
ilitqusiqtuich. 1 Ukua piksraqtaaginagai Simon atchiktugu Peter-mik, 17 aasiili
James igfiina Zebedee-m, John-lu aniqataa James, atchiklugik Boanerges-mik,
sivuniqaqtuamik kalluktun ififiuk, 8aasii Andrew-lu, Philip-lu, Bartholomew-lu,
Matthew-lu, Thomas-lu, James-lu igniga Alpheus, Thaddaeus-lu, Simon-lu Zealot-
guruaq, °Judas-lu Iscariot, aitchuutiginniktuaq ilaanik.

Jesus-lu Beelzebul-lu
(Matthew 12.22-32; Luke 11.14-23; 12.10)

20Tavraasii tavrani Jesus aigaruq. Aasii ifiusalaich katitqinarut atautchimun
niginiayunaigsaallaisa Jesus-lu ilitchitquranilu. 2! Tavra nanmifiiq ilagisa
tusaakamirruy taamna, aullagigarut aggisiyaqtuqtugu Jesus, qanuq ifiuich
uqautigivlugu kinnagugnivlugu.

22Tavrali ilisaurrit pitquranik qairuat Jerusalem-min uganarut, Ilaa
analatiqaqtuq Beelzebul-mik, umialgannik ilitqusiqtuich, aasii taavrumuuna

13.9-10 Mk 4.1; Lk 5.1-3.

anittairuq ilitqusiqtugnik.™ 28 Tavra ilisaurrit pitquranik ququanagai ilimifiun,
aasii uqautiagsivlugich uuktuutitigun, Qanugluni Satan anitchumifiagpa inmifik?
24Nunat ifiugich atingiglutin inmikkuanasilutir piyuutiagsikpata, nunauninat
siammayaagniaqtut. 25 Tainnatuttauq nanmifigiich atingiglutin piyuutiagsikpata,
atingigumir piyuutilutiny avanmun, ilaan suagnataa isuktifiiayaqtug.

27Thuk suaparualuk giligsruigqaaglugu, iglua pakagnagniaqtuq sugauttaiglugulu.
Tainnatuttauq Satan payariraksraugqaagniaqtugq ilitqusiqluni anitauniagpata.

28Tlumun uqallautigivsi. God-im suliqutiginaigumifiagai itqauma-
yumifaiglugich ilugaisa ifiuich piluutigpich, iluqaisalu pigiitchuat uqallautinich,
29aglaan ifiuk uqaqtuaq pigiitchuanik Ilitqusigiksuaq sivunigilugu sumikunnii
suliqutiginaigsauyumifiaitchuq, qanuq pisigilugu taamna piluun, ilaa pasirauniaqtuq
isuitchuamun.” 30 Jesus taamna uqallausiginagaa qanugq ifiuich uqgallausiginagaat
inna, Ilaa Jesus ilitqusiqtuqaqtug.

Jesus Aakanalu Aniqatiipilu
(Matthew 12.46-50; Luke 8.19-21)

31Tavra nukaaluni aakanalu qainarut tavruna, aasii qikaqtutip silami, tilisinparut
ilaanun qaitquvlugu. 32Tavra ifiusalaich aquppiruat avataani Jesus, uqallautinagaat,
Qapma, aakavillu nukaaluuvillu pisukkaatin. 33Tavra Jesus kiupagai, Kiuva aakaga
aniqatiitkalu? 34Tavra giviagaruq tamatkununa aquppiruanun avanmifii, aasii uqal-
laktuni, Marra makua aniqatigimmatun aakagimmatullu itkitka. 35Qanuq kifialiqgaa
nalautchiruaq pisuutaanik God-im, taamna aniqatigigiga, aakagigigalu.

Uuktuun Nautchiaksrigirikun
(Matthew 13.1-9; Luke 8.4-8)

1Tavra Jesus ilisaurrisatginaruq tatchim sifiaani, aasii tavruna ifiusalaich

katinparut ikillasilaallaan umiagpauramun aquvittuni. Aasii ilugagmin
ifiusalaich sifiaaniinparut tatchim.® 2Tavra ilaan ilisautinagai ifiugiaktuanik sunik
uuktuutitigun. Aasii ilisaurrunmifii uqallautivlugich, 3Naalagnisina. Nunaliqiri
aullagtuq kangaksruiyaqtuqtuni nautchiaksranik palauvaksragugniaqtuanik.
4Tavra kangagsruipkaqtillugu ilangich katapgarut apqutinun, aasii tipmiat qaivlutin
niginagaich. 5Ilagich aasii katapgarut uyagauruamun nunamun nunaqapiagitchua-
mun. Tavrauvvaa naurut, ganuq mapturuamik nunaitchugq. ¢Siqifniq salapqigman
mannuiltutin, panaqtupagai aasii tuquvlutin. 7 Aasii ilagich nautchiaksrat
kataparut akungannun kakillagnaqtuat nauruat, aasii kakillagnaqtuat nauvlutin
nagguviksraigagaich nautchiaksrat. 8 Allat katanarut nunagiksuamun, aasii
palauvaksranik, ilanich aasii pigasukipiamik, aasii ilagich tallimakipiamik. 9 Tavra
Jesus uqallautinagai, Siutiqaqtusi tusaggatiksrannik, naalagnisipa.

Sivunipat Uuktuutit
(Matthew 13.10-17; Luke 8.9-10)

10Tavra Jesus kisipgugman, tamatkua avataaniittuat piqatigivlugich qulit malguk
ilitchitqurat apiginagaat uuktuutikun. ! Tavra ilaan uqallautinagai, God-im
kapigsipkanagaa ilivsififiun kanigsifiaifinaruaq atannigsimmatini iiugnun. Aglaalli
allat ifiuich tusagsragigaat uuktuutitigun. 12Tamatkua ifiuich tannigaich Isaiah-m
uqalugi Bible-ni,

m3.22 Mt 9.34; 10.25. "3.29 Lk 12.10. °4.1 Lk 5.1-3.

“Tautukkaluaqtutiy ilisagsrilaitchut, tusaagaluaqtutiy kagigsilaitchut.
Kanigsifiigumir), saannasugalutiry God-mun, aasii ilaan suliqutiginaiglugich
itqaumayumifiaiglugich piluutinich.”?

Jesus Sivunniugaa Uuktuun Nunaliqirikun Nautchirriiruakun
(Matthew 13.18-23; Luke 8.11-15)

13 Jesus uqallautinagai, kanigsinitkuvsiug una uuktuun, qanuglusi
kapigsifiiaqpisigik uuktuutipayaat? ¥Nunaliqiri kangagsruimmatun nautchiaksranik
palauvaksragugniaqtuanik, tainnatun ugalua God-im algagsruutauruq ifilugnun.
15Nautchiaksrat ilagich katagmatun apqutinun, tainnatuttauq ifiuich ilagich
tusaaruat uqaluanik God-im sigqugsimmiraqtut. Tusaaganipqagmarrur
uqgaluk Satan-gum piiguipkagai qilamik tusaakkapannik. ¢ Allalli ifiuich ittut
nautchiaksratun kataktuatun uyagauruamun nunamun. Tusaapqauragamirrug
uqaluk, quyyatigivlugu akuqtugaat. 17 Aglaan akuqtuagipifinigaat uqaluk
naamasilugu tunigsimmatiksraqtip, nautchiaksratun magyguqavigruagitchuatun
ittutin. Tavraasii ituilliugutit nagliksaaqtirrusiallu, gaimmata uqaluk
pisigivlugu, iligich tavrauvvaa nikatchaktut aasii qapiqtutip. 18 Allalli ifiuich
ittut nautchiaksratun kataktuatun akungannun kakillagnat nauruat. Tamatkua
ifiuich tusaagaluaqtuat uqalugmik, ®upiarrisit mattumuuna ifivuniagnikun,
piviuttagsringuvlu sugalignik, allallu qanusipayaat kipigniugutit nagguviksraigaat
uqaluk, aasii iligisa ifiuusigich allagguqtaugiltutip. 20 Aasiili allat ifuich
ittut nautchiaksratun kataktuatun nunagiksuamun. Ilinisa tusaagaat uqaluk
akuqtupiagataqlugu, aasii ifiuusinich allagguqtauvlutin, nautchiaksratun

qulitun, ilagich pigasukipiatun, suli ilagich tallimakipiatun.

Qulliq Ataani Utkusium
(Luke 8.16-18)

21Qulliq inimuutisuuvarrun matusuktugu utkusinmik, naagga atautitchuktugu
sifiigvigfiun? Naumi. Ilisuugaat qulligagvingmun.? 22Sunapayaaq matutuqtuaq
papmapak sivunnigsaugaruq salapgigumaaqtugu taimanigu, suli sunapayaaq
ilisimapkaqtaunitchuaq pagmapak sivunnigsaunarugq ilitchugipkaqtauyumaaqtugu
ifiupayaanun taimanigu.” 22 Taamna pisigilugu, siutiqaqtusi tusaggatiksragnik
naalagnisina.

24 Jesus uqallautivsaanagai, Naalagnimmagiksaagsiur tusaak-
kagsi. Qanutun kapigsisilaagsi aktilaagaqtuq naammanatun naalagnil-
luataqtilaavsi, suli kapigsisaififiagniaqtusi.® 25Qanuq ifiuk naalagnilluataqtuaq
kapigsipkavsaaqtitauniaqtugq, aasiili inuk naalagnilluatalaitchuaq tammainiaqtuq
kapigsitauragaluakkaminik.*

Uuktuun Nauninagun Nautchiaksram

26 Suli Jesus uqallavsaanaruq, God-im atannigsimmataa ifiugnun
arrilihagumifnaqtuq nunaliqirimun, palauvaksranullu nautchirriutikka-
pifiun. 27 Nunaliqiri sifiiksagaktuq unnuagman, aasii itigami uvlugman
kukiluagsivluni. Aasiivsauq tainna pipkaqlugu, palauvaksrat nauyugaqtut
nakautchivlutin. Nunaligirim nalugai ganuqtutip nautilaanat. 22 Nunam naupkagai
inugiaksipkaqtugich palauvaksrat atautchimif palauvaksramif. Qitutuuraq
nakautaq nausaqqaagaqtuq, nakautami nauraqtuq puugpa palauvaksram, aasii

41215 6.9-10. 94.21 Mt 5.15; Lk 11.33.  74.22 Mt 10.26; Lk 12.2. <4.24 Mt 7.2; Lk 6.38.
t4,25 Mt 13.12; 25.29; Lk 19.26.

iluani puupan nauraksraiqsuat palauvaksrat itkayuktut. 29Palauvaksrat
nauganigluatagmata ifuk kivriiiminik kivrisagaqtuq palauvaksranik qanuq
kivrivikaaq tikitchugq.“

Uuktuun Nautchiaksrakun Atiqaqtuakun Mustard-mik
(Matthew 13.31-32, 34; Luke 13.18-19)

30Tavra Jesus uqallanaruq, Sumun arrilifiiagpigu God-im Atannigsimmataa
ifiugnun? Sumik uuktuusigiiiagpigu nausainnagnina? 3! Arrigaqtuq mustard-
mik nautchiaksramik, mikinigsrapiagatanannik nautchiaksrat. Nunaliqirim
nautchirriutigaa nunamun. 32Qakugulimman nauruq taaniqtusithaaqtuni
nauriapayaaniii. Qisigsiutigluksivaittuni tipmiat ugluliugviginagaich qisigsiutini.
33Tavra Jesus algaqsruituififagaruq ifiugnun, atuqtuni ifugiaktuanik uuktuutinik
allaniglu taapkunatun. Uqautipagai kapigsiyumifaqtilaapatiktun. 34Uqautilaifinagai
uuktuutailluni. Aglaan kisinguqamiy supayaat ugautini sivunniugagigai
ilitchitquramifun.

Jesus Quunniguqtitkaa Imaq
(Matthew 8.23-27; Luke 8.22-25)

35Tavra taavrumanisuli uvlumi, unnuksagman, Jesus ilitchitqurani uqallautinagai,
Ikaaqta augatchianun tatchim. 36 Tavra qimanagaich ifiusalaich, aasii aullautinagaat
Jesus umiagpauramun ikianinman. Tavraptauq tuvaaqatiganammiut allanik umiaqg-
pauranik. 37 Tavra anuqqakpanarugq, suli malgich iksruganagaat umiaqpauragq,
silivitkagsivlugu. 38 Tavra Jesus aquaniinaruq umiagpauram, sifiiktuni akisigaqtuni.
Aasii itigsagagaat, uqallautivlugu, Ilisaurrii, suliqutiginitpiuy ipigupta? 3 Tavra
makinparug, suli suanagaa anugi uqallaktuni, Anugaigifi, uqallaktunilu immamun,
Quunnigugin. Tavra anugaigaruq, quunniguqtuni. 40Tavra ilaan uqallautinagai,
Summan igsisuvaitpisi? Qanuqimfia ukpigutaitpisi? 41 Tavra ilinich aliugarut
atqunagtutin, suli ugaqtutin avanmun, Qanusiq una Ifiuk? Anugimunnii immavlu
kamagillavatku.

Jesus Ituagsigaa Ifiuk Ifugiaktuanik Ilitqusiqtulik
(Matthew 8.28-34; Luke 8.26-39)

1Tavra ikaanarut taagupatchianun tatchim Galilee-m, nunanannun
Gerasenes. 2Aasii niumman Jesus umiaqpauramiii, tavrauvvaa paaragaa
ifiuum ilitqusiqtuqaqtuam iluvignin. 3 Taamna ifiuk ifiuuniqsuaq akunganni
akulaittugu qiligsruigaluagagnigaat kalimfianik isigagigullu tayagnigigullu.
Kalimfiat kiktugaagagnigai, suli kalimfat isigagmifiittuat kanuqqgivlugich.
gimialupniitkayugniqsuq iluvvivignilu nipaalavluni, killiagtuni ilimifiik uyagagnun.
6Tavra ilaan tautukamiur) Jesus upasifiun, agpangarugq, aasii puttuni sivugaanun.
7Suli nipaalagpanarugq, Jesus, Igfiina sapigiiagnigsrauruam God-im, suniaqpipa?
Apigipiagikpifi God-ikun, tatavsagnana. 8 Qanuq Jesus uqallautigagaa, Ilitqusiqtuuk
atiga Legion, qanuq ifiugiaktugut. 1°Tavra ilitqusiqgluqaqtuam apigipiagatanagaa
Jesus aullaqtitqupittugich ilitqusiqtuich tamattumagna nunamif.
11 Aasii tuttuqtusalaich tavraniinnigsut qaniltutiy gimialugni niginiaqtuat.
12Tavra ilitqusiqtuich ilugagmir apigipiagatanagaat, Tillisigut tuttuqtugnun,

u4.29 J1 3.13.

isigumagivut. 13 Tavra tavragna Jesus aullaqtinnagai. Aasii ilitqusiqtuich anigarut
iflunmif isiqtutiy tuttuqtugnun. Tavra tuttuqtuich pagaligarut suamavluti anmun
qutanpiagiksuakun immamun, aasii ipivlutip. Ifiugiaktilaagaqpalligarut 2,000-tun.

14Tavrali qaunaksriruat tuttuqtugnik pigruparut, aasii quliaqtuagivlugu taamna
inigpanmi nunaaqqifilu. Tavra ifiuich qaipgarut tautugiaqtugu suna pisilaananik.
15Tavra ullaapagaat Jesus, suli tautuktugu ilitqusiqtuqanaruaq ifiugiaktuanik,
aquppiruaq annugaanavluni qauringavlunilu. Tavra iligich igsitchaparut. 16 Aasii
tamatkua tautuktuat quliaqtuagutinagaich ifiuich, qanuq piraupatilaananik taamna
ilitqusiqtuqanaruagq, tuttuqtuktigullu. 7 Tavra apigipianagaat Jesus aullaquvlugu
nunaminnif.

18Tavra ikiagsimman umiagqpauramun, taavruma ilitqusiqgtugagaruam
apigipiangagaluagaa nayuguktugu. 1°Tavra Jesus pipkapaitkaa, aglaan
uqallautinagaa, Aggiif avilaitqatignun, aasii quliaqtuagutilugich qanuq
kamanagqtigiruanik Atangum piragifiik ilinnun, suli naglikkutiqanatilaaganik
ilipnun. 2°Tavra ifiuk aullangarugq, aasii quliagtuagagsivluni qulinun nunaaqqifnun
ganuq kamanaqtuanik Jesus savaagikkaninik ilimifiun. Aasii ilugagmin ifiuich
kamasunarut.

Jairus Pania, Agnaglu Aksiuktuaq Jesus Annugaananik
(Matthew 9.18-26; Luke 8.40-56)

2l Tavra Jesus ikaatgianinman umiagpaurakun taagupatchigmun, ifiusalaich
katingarut ilaanun. Aasii ilaa tatchim sifiaaniinaruq. 22Tavra qaigaruq ilapat
umialignanat Jew-guruat agaayyuviata, Jairus-mik atilik. Aasii tautukamiun Jesus
punparugq sivugaanun. 22 Aasii qiffiuaqtupiagaruq uqaqtuni, Paniuraga amma
tuquagsiuraqtuq. Qailutin aksiugiapiaqugiga ilipnun ituagsitquvlugu ifiuuyumaugq.
24Tavra Jesus piqasinagaa. Suli iftugaagruich maliktugu tatipagaat.

25Tavra agnaq suniglugaqtuaq augmik qulit malgugni ukiuni tamaaniingaruqg.

26 Taamna agnaq nagliksaaqtuaq sapunniaqtiqangagaluaqtuq inugiaktuanik taaktinik.
Ilaa maniigutinagaluaqtuqunnii nakuusipayaanaitchuq, aglaan pigiilisaififiagaruqg.
27Tusaaganinavluni Jesus-mik, qainaruq tatiruatigun tunuanii, aasii aksiuktugu
Jesus annugaana, 28isumavluni, aksiuksififiagupkich-unnii annugaani,
iluagsiyumifiaqtuga. 29 Tavra aksiugagaa Jesus annugaana, aasii aunaagsrunaiqluni
tavrauvvaa. Timimini ilitchugigaa ituagsisilaani napirrunmifif. 30 Tavra

Jesus, tavrauvvaa ilitchugivluni ilimifiifi suagnan aullaqtilaaganik, kigiagaruq
tatiruani, aasii uqallaktuni, Kia aksiukpagich annugaatka? 31 Tavra ilitchitquragisa
kiupagaat, Tautukkitin ifiusalaich tatiruat ilipnun. Summan aasii apigsrivich
kimun aksiupmagaaqpich? 32Tavra alagifinaruq avanmun tautugniaqtugu kimun
aksiuktilaani. 33Tavra agnaq sivuugallagmi uulillagmilu, qainaruq Jesus-mun ilisi-
mavluni iluagsisilaaminik, aasii pultuni sivugaanun, uqautivlugu ilugaanik ilumun
ittuamik. 34Tavra ilaan uqallautinagaa, Paniuruatiin, ukpigurvich ituagsipkagaatin.
Aullagin tutqiksilutin, suli ituagsiraulutin nagirrutignin.

35 Jesus uqagniaqtillugu, qaigarut ilagich kivgat Jairus igluanifi aasii
uqallautivlugu, Paniifi tuquaniktuq. Ilaksiagaigury Ilisaurri. 36 Tavra Jesus
suliqutigisunagnagu uqallautaat, uqallautinagaa umialignaq, Igsifiak, ukpigsififagin.
37 Tavra Jesus iftunpmun maliktinpaitchuq, aglaan Peter-mun James-mullu John-
mullu anigataanun James. 38 Tavra ilaa tikifinaruq igluanun umialinnanata
apaayyuvium, aasii tautuktugich tuavaalaruat, tamatkualu qiagpaktuat. 3°Tavra
isigami ilaan uqallautipagai, Summan inna pivisi qiavisilu? Niviagsiagruk
tuqupaitchugq. Sifiksififiaqtuq. 4°Tavra iglautiginagaat kipagivlugu. Aasii
ilaan anitanikkamigich iluqaisa, pigagik aapagpalu aakagalu niviagsiagruum,

taapkualu pigasut ilitchitqurani, aasii isiqtutin niviagsiagruum irvianun. 4! Tavra
Jesus tigunagaa niviagsiagruk arganigun, aasii ugallautivlugu, Talitha koum,
sivuniqaqtuamik, Niviagsiagruuk, uqallautigikpifn, makittin. 42Tavra tavrauvvaa
niviagsiagruk makingarugq, aasii pisuaqtuni. Ukiuqagaruq qulit malgugnik. Tavra
kamasupiagatanarut ifiuich. 43Tavra uqautipiagagai ifiunmun ilitchugitquypittugu.
Aasii nigipkaqupagaa.

Jesus Ukpigipitkaat Nazareth-mi
(Matthew 13.53-58; Luke 4.16-30)

6 1Tavra Jesus aullangaruq tavranna, aasii tikittuni nunamifiun. Suli

ilitchitquranisa malinagaat. 2Tavra Jew-guruat Savaififiinat tikifiman,
ilisaurrirragsiparuq agaayyuvinmi. Tavra ifiugiaktuat tusaavlugu kamasugarut,
uqaqtutin, Sumin una ilisimmatinikpa? Qanuqtuni isumattutinikpa? Qanuqtuni suli
aliugnaqtuanik piva? 3Kaamnigunitpauna, Mary-m igfiina, aapiyana James-gum
Joses-lu Judas-lu Simon-lu? Aasiisuli nayaaluni uvaniinpitpat itqatigivluta? Tavra
ilinpich ganugpaanaligarut ilaanun. 4Aasiili Jesus uqallautinagai, God-im uqaqtaa
nangausiaqallaruq sumiliqaa, nunamifiiaglaan ilaminilu.” 5 Tavra Jesus tavrani
savakkumifaifinaruq aliugnaqtuanik, aglaan aksiupagai ifiukitchuat nagittuat aasii
ituagsivlugich. ¢Pisigivlugu ilaisa arguasuutaat, Jesus aliugarug.

Jesus Tiligai Qulit Malguk Ilitchitqurat
(Matthew 10.5-15; Luke 9.1-6)

Aasii Jesus kukilugaruq nunaaqqini ilisaurrivluni. 7 Tavra qaitqupagai iliminun
qulit malguk ilitchitqurat, aasii aullaqtitchaagsivlugich malguullaavlugich. Ilaan
suannasinagai ilitqusiqtuiyaillasivlugich. 8Suli piraksrinagai upalunaiyaqugittugich
sunik iglauniksramingnun, aglaan ayauppiuraq kisian, puukatailaaglugich,
taquagilaaglugich, maniilaaglugich maniqagvigminni,” ®alugutiqaquvlugich, aglaan
malgugnik qaliguuraqaquyittugillu. 19Jesus uqgallautivsaanagai, Nunaaqqgifiun
tikitkuvsi tukkugiyumagisi ifiuich aiyugaaqtisi aullagatagnivsiniun aglaan.

11 Aasii ifiuich paglanitpasi naalagnisupitpatigiglu uqalusi, gimakkisigiksi taamna
pisupisilaananik tusaayugaagiksuaq.” 12Tavra aullagarut, aasii algaqgsruivlutip
ifiuich isumalitqiksuksraunivlugich piluunminnif. 13Suli anittaiparut ifiugiaktuanik
ilitqusiqtungnik, suli ugsruqtiqtugich olive ugsruanik ifugiaktuat nagittuat
ituagsivlugich.”

Tuqutaunipa John Paptaiqsim
(Matthew 14.1-12; Luke 9.7-9)

14Tavra umialik Herod tusaanarugq ilugaififiik tamatkunina, qanuq Jesus
uqautigivlugu uqaluk siaminnaruq sumulliqaa. Ifiuich ilagich uganarut, John
Paptaigsi agiruq tuqqunmifi, Tainnaqtuni aliugnaqtuanik pillaruq.* 1> Allalli
uqaparut Elijah-univlugu. Allallivsauq uganarut, uqaqtigigaa God-im, ilanatitun
taipkua ipilgaan kamanaqtuat uqaqtinisun God-im.

16Tavrali Herod tusaakami uqgallagaruq, John-guruq aniruq tuqqunmin,
niaquingakkaga. 17 Qanuq Herod tilisivluni afuyaktinik tigupkanagaa John, aasii
qiligsruivlugu tigutaagvigmi pisigivlugu Herodias, aniganmi Philip nuliapa, ilaan
nulialiutikkani.® 18 John Paptaiqsim Herod uqallautigaluamiinagaa, Nalaunnaitchuq
ilivich tuvaaqasiutigupku aniqarvich nuliana. 1®Herodias isumamaqtuutiqanaruq

v6.4Jn 4.44. +6.8-11 Lk 10.4-11. *6.11 Ac 13.51. ¥6.13 Jas 5.14.
26.14-15 Mt 16.14; Mk 8.28; Lk 9.19. 26.17-18 Lk 3.19-20.

John-mun tuqutitchumaligsaallaan. Aglaan Herod-mik pifiailutaqanaruqg.
20Qanuq Herod-gum John sivuugaginagaa, ilisimavluni ifiulluatautilaapanik suli
nalaungavluni ifuk, piyaqquqtailinagaa. Herod-gum John naalagnillatunagaa
tutqiiligpaguugaluannagmi naalaktuapayauraqamiur).

21Kiisaimmaa Herodias piviksrana nalautitpuq. Herod annivia tikifiman
niqinaqutimmagich iluqaisa qaukliich kavamauruat, apuyaktillu qauktigich,
sugalliruallu Galilee-mi. 22Tavra Herodias pania isiqtuni kanaakkiumman,
Herod ivigaktauparuq tuyugmianilu. Aasii umialik uqallanaruq niviagsiamun,
Sumik piqagukkaluaqpich? Aitchugumifnagikpifi supayaamik pigisukkagnik.
23Tavra unnigsuqtiinagaa nalupginaiqlugu, Supayaamik apigsriguvich uvamni,
aitchuutiginiagiga ilipnun, avvagilugaa-unnii umialgunma. 24 Tavra niviagsiaq
aniparugq, aasii uqallautivlugu aakani, Sumik piqagugniaqpik? Tavra Herodias
uqallagaruq, Niaquanik John Paptaiqsim. 25Tavra utigaruq qilamigsruqtuni
umialinmun, aasii apigsrivluni, Aitchugga akkupak niaquanik John Paptaiqsim
puggutauramun. 26 Tavra umialik atqunaqtuni isumaanarugq, aasii unnigsuqtiisini
pisigivlugu, pisigivlugillu tuyugmiani, ilaan itigaurraqtitchuminaifinagaa.
27Tavra tavrauvvaa umialik tilisinaruq qaunaksrimik, piraksriivluni John niaqua
qaggisitquvlugu. Tavra aullaqtuni, niaquinagaa John tigutaagvinmi. 28 Aasii
qaggisivlugu niaqua puggutauramun, aitchuutiginagaa niviagsiamun, aasiili
niviagsiam aitchuutigivlugu aakamifiun. 2°Tavra John ilitchitqurani tusaakamip
taavrumina, qaivlutin pipagaat timaa aasii iluvigtugu.

Jesus Nigipkagai 5,000 Ifiuich
(Matthew 14.13-21; Luke 9.10-17; John 6.1-14)

30Tavra tiliraunaruat ilitchitqurat utiparut Jesus-mun, aasii quliaqtuagutivlugu
supayaanik, savaaminniglu, suniglu ilisaurrutigikkamignik. 31 Iiugiaktuat ifiuich
qairagaparut aullagsimmagmiglu nigillaigsitaallaisa Jesus-lu ilitchitquranilu
kiisaimmaa Jesus uqallautivai ilitchitqurani, Aullallakta sumun ifiuitaamun
kisimgiuqtuallakkumaugut pilaigaigsiallagluta. 32Tavra aullagarut umiaqtuqtutin
ifiuitaamun kisimir.

33Ifugiaktuat ifiuich tautuktugich aullagmata, ilisagigagaich kitkuutilaagat.
tikitqaaqtutip inimun sivuliktugich Jesus-lu ilitchitquranilu. 34Jesus niukami,
tautunagai inusalaich suli nagliksratchagarugq iliginfiik, qanuq imnaisun ingarut
munagsraitchuatun. Tavra ilaan ilisautirragsiqpanagai.® 35 Tavra uvluktiagsimman
ilitchitqurapisa ullaktugu uqallautinagaat, uvluktivigruaqtuq nunaaqqiinmiuq
maani. 3¢ Aullaqtitkich ifiuich, aullaglutin nunaaqqifiun qanipayaaqtuanun
taugsigumaut niqiksraminnik. 37 Jesus kiupagai, ilivsi nigipkaqsigik. Ilaisali
apigipagaat, Aullaquvisigut taugsigiaquluta 200 taalatun niqiksrapinfik aasii
nigipkaglugich? 38 Jesus apiginagai, Qavsifiik punnigutiqaqpisi? Tautugiagsigik.
Tavra ilitchugianikamir) uqallanarut, Tallimanik iqallugniglu malgugnik.

39 Jesus uqallautipagai ilitchitqurani, Qavsiuttaaglugich aquvititquvlugich
ifiuich sugaaqtuanun ivignun. 4°Tavra aquptinarut qavsiuttaaqtutiy,
tallimakipiaguttaqtutiglu, malgukipiaq quliguttaqtutiglu. 4! Tavra tiguanikamigich
tallimat punnigich iqalluglu, aaglungaruq qilagmun, aasii quyyavigivlugu
God. Aasii avguqqaaqtugich punnigich, qaifipagai ilitchitquramifiun,
nigligsuutigitquvlugich ifiungnun. Iqalluk autaagammigik iluqainfiun. 42Iluqgagmin
niginarut, nigingugataqtutiy. 43Tavra ilitchitqurat katitchinarut qulit malgugnik

v6.34 Nu 27.17; 1 K 22.17; 2 Ch 18.16; Jr 50.6-7; Ez 34.5; Zec 10.2; Mt 9.36.

aguummannik silivittugich ilakunik punnignik iqallugniglu. 44 Aasii taapkua
nigiruat 5,000-gunarut agutit.

Jesus Pisuaqtuq Immam Qaagagun
(Matthew 14.22-33; John 6.15-21)

45Tavra tavrauvvaa Jesus ikitqupiagagai ilitchitqurani umiagpauramun
ayutquvlugich Bethsaida-mun, tatchim taagupatchianun, ilaa ifiunnik
aullaqtitchipkagqtilluni. 46 Tavra ifiuich aullaqtitanikamigich, ilaa aullanaruq
iggimun agaayyuyaqtuqtuni. 47 Tanugaksimman, umiaqpauraq gitqanuiligaruq
tatchim, aasii Jesus kisimgiuqtuni nunami. 48 Tautupagai ilitchitqurani siggaqiruat
ipugsruqtutin anugi argugiannaqtuni. Tavra uvluyasimman ilaan ullagagai
pisuaqtuni immam qaanagun. Qaanigsagumaruatun pifagai. 4 Tavra tautukamirrug
pisuaqtuaq qaangagun immam, ilitqusiunasuginagaat, aasii nipaalavlutiy. 5°Qanuq
ilugagminy tautunagaat, aasii igsitchapiagatanarut. Tavra tavrauvvaa ilaan
uqallautinagai, Quviatchaktitausitchi. Uvagauruna. Igsifiasi. 51 Tavra ikigaruq
umiaqpauramun, suli anugaigaruq. Tavra ilitchitqurani kamanniupiagatanarut
sivuniksragsillainarut, 52qanuq kanigsinaitkaat sivunina aliugnaqtuaq savaana
punnignik, ukpigilguittugu.

Jesus Ituaqsigai Napittuat Gennesaret-mi
(Matthew 14.34-36)

53Tavra ikaaganikamin, tikifigarut nunagannun Gennesaret aasii tulaklutiy
nunamun. 34 Tavra niuganigmata umiaqpauramii, tavrauvvaa ifiuich ilisagina-
gaat Jesus. 55 Aasii agpanparut ilugaagun nunakun sumulliqaa, qaggisivlugich
nallaviksuummaisa napittuat, tusaaragikamin sumiitilaanganik. 56 Tavra
sumupayauraq Jesus tikifiman, nunaaqqifiun, naagga inigpannun, naaggaunnii
nautchialiqirinun, ifiuich nagittuat ilipagaich apqutinun, aasii apigipiagataqtugu
aksiullagukluguunni annugaanan sifigutaa. Aasii iluqgagmin aksiuktuat ilaanik
ituagsiparut.

Ilisaurrutaat Magguuruat
(Matthew 15.1-9)

ITavra Pharisees-lu ilisaurrillu pitquranik qairuat Jerusalem-min
katirviginagaat Jesus. 2Tavra tautugagaich Jesus ilitchitquranisa ilagich
nigiruat iqagiqqaagaluagnagich argatin Pharisees piraksriutaatitun ifiugnun.
3Qanugq Pharisees, ilugagmiglu Jews, Iqagigaluamiinaunnagich argatin, nigilaitchut,
kamagivlugu taimannagqtagq ilisaurrutaat magguuruat. 4Aasii taugsigiiiagvigiin
aikamin nigilaitchut igaginaunnatin. Suli ifugiaktuat allat akuqtuagingagaich
pilgusigisuktugich, iqaginipich qallugaurat, niuqqiutillu, uvluyuilallu utkusiich.
5Tavra Pharisees-lu ilisaurrillu pitquranik Jesus apiginagaat, Summan
ilitchitquravich kamagilaitpatigik ilisaurrutinich mangguupta, nigivlutiy
iqagiqqaagaluagnagich argatin? ¢Jesus kiunagai, Ilivsi ukpinguaqtuasii. Qanutun
nalautiginaruq Isaiah uqaqtaa God-im uqallausigikamisi. Ilaan aglanagai God-im
uqaluni inna,
“Ukua ifiuich nangagaluagaanna uqaluthiflaminnik, sivuniqasugagnagich
uqalutin.*
7 Iligisa ilumutun savautinitkaanna agaayyuvigilupgalu, ganuq ilisaurrirut ifiuich
pitquraliapinfiik, God-mun pitquragiruatun ilivlugich.”

€7.6-7 Is 29.13.

8 Jesus uqallavsaanaruq, Kamagipitkisi God-im pitqurani, kamagithaaqtugich
pilgusiliapich ifiuich.

9Suli uqallautivsaaqtugich, Ayyaksaasugisi pitqurani God-im piup-
kagniathaaqtugich ilivsi ilisaurrutisi. 1Moses piraksriinaruq, Suunilaginagik
aapallu aakallu. Kifaligaa uqallautiqaqtuaq pigiitchuamik aapamigun naagga
aakamigun tuqutaksraupiaqtuq.? ' Ilivsiliasii ilisaurrirusi ifiuk pigagnigpan
sumik ikayuutigiyuminagaluakkamifiik aapamifiun naagga aakamifiun, aglaan
uqallausigikpagu, Taamna Corban-gurugq, sivuniqaqtuamik taamna God-im pia,
12jlaa pasirauyuminaififiigiksi ikayunitkaluagumigik aapanilu aakanilu. 13Tainna
pikavsi, God-im uqalua anniqsuutaugaigiksi taimagnaqtatigun ilisaurrutivsigun
ilisaurrutigikkavsigun. Suli tainnatchinik ifugiaktuanik piusi.

Sut Salumaillisit Ilugmun
(Matthew 15.10-20)

14Tavra ququaganikamigich ilugaisa ifuich ilimifiun, Jesus uqallautigagai,
Naalagnisipa iluqapayauravsi, kanigsilusilu. 15Sumik piitchuq silataanifi ifiuum,
nigikkapatun, isiqgtuamik ilaanun piluksipkagumifaglugu, aglaan aniaruam
ifituum iluanifi, uqaluusiatun pilgusiatullu, tamatkua ifiuk piluksipkagumifiagaat.
16 [Taamna pisigilugu, siutiqaqtusi tusaggatiksragnik naalagnisipa.]

17Tavra ifiuich gimaktugich isigman iglumun, ilitchitquranisa apiginagaat
taavrumuuna uuktuutikun. 18 Aasii ilaan uqallautinagai, Kapigsisaifimivisivsauq?
Kanigsipitpisi? Supayaam iluanuktuam ifuum silanmii piluksigpitkaa, 1°qanuq
isigitchuq isumaqagvianun aglaan agiaguanun, aasii anivluni timaanifi. Tainna
uqallakami, Jesus nigifiaqtualigai nigipayaurat. 20Suli uqallavsaagaruq, Sum
aniruam ifiugmif, pigiitchuakun uqaluan pilgusigiitchuavlu, piluksipkagaa,
21ganuq gamagnamin ifiuum isumaqagvianif salapqigaqtut piluktuat isumat,
tigligagnigich, ifuagnigich, 22allatuutit, Kaviuqqutit, pigiitchualiqutit, sagluqqutit,
pitqurailagnigich, killugsragnigich, uqautiktignigich pigiitchuamik, kamasaagun,
isumalluagiirrun. 22 Tamatkua ilugagmir pigiitchuat qairut ifiuum iluanii, aasii
piluksipkaqtugu.

Agnam Ukpigutaa
(Matthew 15.21-28)

24Tavra tavragna Jesus aullagaruq nunagififiun Tyre-vlu Sidon-lu. Isigami iglumun
ilisimatquyumarnaitkaluagaa sumiitilaani. Ifiuich aasii ilisimaragaat sumiitilaaga.
25Tavra tamaani agnaq paniqagniqsuagq ilitqusiqtuqaqtuamik tusaakami Jesus-mik,
ullagagaa tavrauvvaa, aasii pultuni sivugaanun. 26 Taamna agnaq Jew-gupitchugq,
anigaruaq Phoenicia-mi Syria-miittuami. Ilaan apigipiagagaa Jesus anitquvlugu
ilitqusiqtuk panigminif. 27 Tavra Jesus uqallagaruq ilaanun, Miqtiqtut Jew-guruat
nigiksritqaaglavut, ganuq nalaungaitchuq aitchuutigiruni miqtigtum niqautaa
gqimmifiun. 28 Tavra agnam kiunagaa, Aay ilisaurrii, gimmich nigisuummiut niggi-
viich ataanni migtiqtut ilakupinfik. 29 Jesus uqallautinagaa agnagq, Pisigilugu
kiggutin, aggiifi. Ilitqusiqtuk aninaruq panipnifi. 30Tavra agnaq aikami, tautungagaa
paniiii nalaruaq sifigvinii, ilitqusiqtuk anigavluni ilaanin.

Jesus Ituagsigaa Tusaalaitchuaq Uqalaitchuaglu Ifuk

31Tavra Jesus aullanaruq Tyre-mifi Sidon-kuaqtuni aasii tavragpa tasianun
Galilee-m apqusaaqtugich qulit nunaaqqich. 32Tavra ifiuich qaggisinagaat

47,10 a Ex 20.12; Dt 5.16. b Ex 21.17; Lv 20.9.

Jesus-mun tusillaqtuagq, iptugiqtunilu. Aasii apigipianagaat Jesus aksiuquvlugu.
33Tavra Jesus asivaqtaagutinagaa ifiusalannif, aasii ilinagai argagni siuttapnun,
suli tivvuaqgaaqtuni, aksiugagaa uqana. 34 Tavra aagluqtuni gilanmun, Jesus
anigsaapanaruq aasii uqallautivlugu, Ephphatha, sivuniqaqtuamik, agmagin.
35Tavra tavrauvvaa siuttak agmangaruk, suli uqana ituagsivluni, aasii uqanaruq
kapigsifiagsivluni. 36 Tavra piraksrinagai quliaqtuaqupittugich ifiugmun, tavra
piraksrimmagiksaaguragniagmatir, tainnatuthaavsaaq atqunaqtugu quliaqtuagi-
pagaat. 37[lugagmir tusaaruat kamasupiagatagarut, uqaqtutin, Ilaa savaga-

ruq supayaanik pilluataqtugich. Ilaan tusillagtuat tusaallasigai, uqayuitchuallu
uqallasivlugich.

Jesus Nigipkagai Four Thousand Ifiuich
(Matthew 15.32-39)

8 ITaavruma aquqiatchiagagun ifiusalaich katingarut. Nigiksraifiimata, Jesus

ququanagai ilitchitqurani inmifiun aasii uqallautivlugich. 2Nagligigitka
ukua ifiuich, ganuq nayugaanga uvluni pigasuni aasii pagmapak niqiksraigutirut.
3 Aisaqtitkupkich nigipkagaluagnagich, sayaigiiiaqtut apqunmi, ganuq ilagich
qaiparut upasiksuamii. 4Tavra ilitchitquranisa kiungagaat, Sumif ihuum
nigisuigsinniagpagich ukua ifiuich maani nunagluktuami? 5Tavra Jesus apigipagai,
Qavsifiik punnigutiqaqpisi? Ilinich uqallagarut, Tallimat malgugnik.

6Tavra ifiuich piraksripagai aquvitquvlugich nunamun. Tiguvlugich tallimat
malguk punnigich quyyavigiqqaaqtugu God, avgunagai aasii aitchuutigivlugich
ilitchitquramifiun autaaquvlugich ifiungnun. Tavra ilitchitqurat tainna piparut.
7Suli iqaluutiqagarut ifiukitchuanik iqalukuttuuranik. Jesus quyyavigiqqaaqtugu
God, piraksrigagai ilitchitqurani nigtiksuutigitquvlugich ifiunnun. 8Ifiupayaat
niginarut niginnugataqtutin. Ifiugiaktilaaqagpallinarut 4,000-tun. °Tavra
ilitchitqurat katitchigarut ilakunik tallimat malguk aguummakpaich silivittugich.
Taamna pianingman, Jesus aullaqtinpagai ifiuich. 1°Tavra tavrauvvaa ilaa ikinaruq
umiaqpauramun piqatigivlugich ilitchitqurani, aasii tikifinarut Dalmanutha-mun.

Pharisees Tautuguparut Aliugnaqtuamik
(Matthew 16.1-4)

Hllanisa Pharisees ullanagaat Jesus aasii uqavaagutiagsivlugu. Uuktuguklugu
apiginagaat tautuktitquvlutin aliugnaqtuamik qilanmif, ilisimanagsisaglugu
God-mun ivigaumagitilaana.© 12Tavra aniqsaapagaruq atqunagq, aasii uqallaktuni,
Summan makua ifiuich apigsrivat tautuguktutip aliugnaqtuamik? Uqallautigivsi,
tainnasiq aliugnaqtuaq tautuktitauniagitchuq taapkunuga ifugnun.” 13Tavra ilaan
qimanagai, aasii ikitqikluni umiagpauramun, ikaanarut taagunatchianun tatchim.

Pharisees-lu Herod-lu Arriqaqtut Imaksramik
(Matthew 16.5-12)

14Tavra ilitchitqurat puiguinarut punniliraaksraminnik, aglaan punnigutiqanarut
atautchimik umiaqpauraminii. 1>Tavra Jesus ilitchitqurani kilinagai ugaqtuni,
167litchitqurat uqarragsigarut avanmun, Ilaa uqallaktuq tainna, punnigutainfapta.
17 Jesus ilisimavlugu uqautigikkanat uqallautinagai, Summan uqaagutigivisiug
punnigutainfiq? Iitchuginaitpisi kagigsigailtusilu? Puqiisigivisi tainnatun?
18]riqagaluaqtusi tautuksilaitpisi? Siutiqagaluaqtusi tusaalaitpisi? Piiguturusi.”

€8.11 Mt 12.38; Lk 11.16. /8.12 Mt 12.39; Lk 11.29. ¢8.15Lk 12.1. "8.18 Jr 5.21; Ez 12.2; Mk 4.12.

19 Avguqapkich tallimat punnigich 5,000-nun ifiunnun, qavsifiik aguummagnik
silivittugich ilakunik katitchigavisi? Iligisa kiupagaat, Qulit malgugnik.

20Suli avguqapkich tallimat malguk punnigich 4,000-nun ifiupnun, qavsifiik
aguummakpannik silivittugich ilakunik katitchinavisi? Tavra kiugagaat, Tallimat
malgugnik. 21 Tavra Jesus uqallautinagai, Naaggasuliuvva kanigsipaitchusi uqauti-

Jesus Ituaqsigaa Ayaunaruaq Iiuk Bethsaida-mi

22Tavra tikifinarut Bethsaida-mun, suli qaggisinagaat ifiuk ayaunaruaq Jesus-
mun, apigipiaqtugu aksiuquvlugu. 23 Tavra ilaan tiguagaa ayaunaruaq arganigun,
aasii aullativlugu annisigagaa nunaaqqimifi. Tavra tivvuaganikamiur irrakkun, suli
aksianikamiuy apiginagaa, Sumik tautullasivich? 24Tavra aaglugaruq aasii uqallaktuni,
Tautukkitka ifiuich pisuaqtuat ilaapkua napaaqtut. 2°Taamna pianigman Jesus
aksiutqinagaa irrakkun. Tavrani ifiuk ginimmagiksaapiagaruq aasii tautuksillasinaruq
takpiksivluni. 26 Tavra Jesus aipkapagaa igluanun, uqgallautivlugu, Nunaaqqimugnak.

Peter-m Uqallautaa Jesus Kiutilaapanik
(Matthew 16.13-20; Luke 9.18-21)

27Tavra Jesus-lu ilitchitquranilu aullagarut nunaaqgqipifiun Caesarea Philippi-m.
Iglaullagmiy ilitchitqurani apiginagai, Uqallautisina ifiuich kiunisuuvanna? 28Ilaisa
kiupagaat, Ifuich ilanisa John-gunisuugaatin Paptaiqgsi, allalli Elijah-univlutin,
aasiivsauq allat ilaginivlutin uqaqtigifiun God-im. 29 Jesus apiginagai, ilivsiliasii
kiunivisiga? Peter-m kiugagaa, Ilivich Christ-gurutin God-im Tiliraga.’ 30Jesus
piraksrinagai, Uqautiginagu taamna kimulliqaa.

Jesus Uqautigigaa Nagliksaagniksrani Tuquniksranilu
(Matthew 16.21-28; Luke 9.22-27)

S1Tavra Jesus ilisautirragsipagai ilitchitqurani, Ighiga Iiuum nag-
angaayyuligsigpaillu, ilisaurrillu pitquranik. Aasiisuli tuqutauluga, pigayuagniasii
uvluk agilupa. 321laan uqautiginagaa taamna iligififiun kanigsifiagsipiaqtugu.

Tavra Peter-m asivaqtaagutivlugu uqallautinagaa, Tainna ugaqtuksraunitchutin.
33Tavra Jesus giviaqtugich ilitchitqurani, suanpagaa Peter, Satan, piigifi uvamnif.
Isumapitchutin God-im isummasianik, aglaan ifiuich isumanannik.

34Tavra Jesus ququaganikamigich ifiuich ilimifiun ilitchitquranilu, uqallautinagai,
Kialigaa maligukkumina, piruksraupitchuq ilaan pisukkaminik, igsriutilugu
aparraurani, itqanaitchuksrauruq tuqutautigiyuminaglugaunnii.* 35Qanugq ifiuk
ifuullatuvaitaktuaq tammaifiaqtuq inuggunminik, aglaalli inuk sullatuagumilu
atiruaq tugqutiyumifiaglupaunnii, tusaayugaagiksuaglu, tammaiyumifiaipiagaa
ifiuggutini.! 36Ifiuk sugallakkaluagumi supayauranik nunamiittuanik aasii tam-
mautigilugich, ilaa suuramik-unnii anniqgsugumifaitchuq inmifik. 37 Sumik piitchuq
ifituum simmiutiksraganik ifiuggunminun. 38 Qanugviitchuq. Ifiuum kangugikpana
ilisaurrutitkalu ifiupnun ukpigutaitchuanun piluktuanullu, uvanaptauq Igiiinan
Ifiuum kanpuginiagmigiga qaiguma qaumangani Aapama piqatigilugich piluutait-
chuat isagulgich.

9 ITavra Jesus uqallavsaanaruq. Ilumun uqallautigivsi. Marra ifiuich ilagich ittut
tuqunianitchuat tautunaifinaan kamanaqtuakun atannigsimannigniksrana
God-im.

i8.28 Mk 6.14-15; Lk 9.7-8. 78.29 Jn 6.68-69. *8.34 Mt 10.38; Lk 14.27; Jn 12.24.
18.35 Mt 10.39; Lk 17.33; Jn 12.25.

Jesus Qiffnapa Allagguqtauruq
(Matthew 17.1-13; Luke 9.28-36)

2Tavra itchaksrat uvlut pianigmata, Jesus piqasiutipagai Peter-lu James-lu John-
lu, aasii mayuutivlugich qutchiksuamun iggimun kisiisa. Tavrani ilaan qiffapa
allapuparuq takkuanni.” 3Suli annugaagi qaummagiksiparut, qatigsipiagataqtutip
aputitun, qatigpaittutip kialigaa nunami salummagumifiaifinagai qatigsithaaglu-
gich. 4Tavra niptagaruk Elijah-lu Moses-lu, aasii ilinikta uqaqatiginagaak Jesus.
5Tavra Peter uqallaguligsiparuq Jesus-mun, Ilisaurrii, nakuuruq maaniinnapta.
Tupiqta pinasunik ilanat ilipnun, ilagat suli Moses-mun, atausiqsuli Elijah-mun.
6Ilaa nalungaruq sumik uqallautiksramik, igsivaittutiy. 7 Tavra nuvuyam qulaungagai,
aasii nuvuyamifl igifia, uqallanaruq. Uvva piviuttagiraga Ighiga. Naalagnisiug, aasii
kamagilugu.” 8 Tavra tavrauvva, alagisanikamin tautupaitchut inugmik, aglaan
Jesus kisian ilinillu. °Tavra atqallagmip iggimif, piraksrinagai quliaqtuaqupittugich
ifiupmun sunik tautunakkamignik, Ighiga Ifiuum agilgataqtillugu tugqun-
mif. 19Tavra quliaqtuaginaitkaat taamna. Apigsruqtuutirragsigarut avanmun
sumik anifiiq tugqunmifi sivuniqagmagaan. 11 Tavra apiginagaat Jesus, Summan
ilisaurrit pitquranik uqaguuvat Elijah qaiqqaaqtuksraunivlugu qainaifinaan Christ-
guruaq?° 2Jesus kiunagai, Ilumun ittuq Elijah qaiqqaagniaqtuq Christ-mif aasii
itqanaigniagai supayaat. Aglaalli ganuq Bible uqalunich uqalugagpat Igiinagun
Ifiuum? Inna uqaluqaqtut, nagliksaagpaktuksraunivlugu suli pisupisauluni.
13 Aglaalli uqallautigivsi, Elijah qaiganinaruq, aasii ifluich pinagaat qanupayauraq
pisukamirrur, nalautittugich aglausimaruat Bible-ni ilaagun.

Jesus Ituaqsigaa Nukatpiagruk Ilitqusiqtulik
(Matthew 17.14-21; Luke 9.37-43a)

14Tavra Jesus tikififiami ilitchitquramifiun pairuanun, tautunagai
ifiugiapiagataqtuat ifiusalaich avataanni ilisaurrillu pitquranik ugavaaqtuat
ilitchitquranun. 5Tavra tavrauvvaa ilugagmiy ifiuich, tautukamirruy Jesus,
atqunagqtutin nigiillaqtaugarut, aasii aqpattutiy ilaanun paglanagaat. 1 Tavra
ilaan apigingagai, Sunik uqavaagutiqaqpisi? 17 Tavra ilapata ifiusalaich kiugpagaa,
181litqusiqtuum apalatagirraqgsimmagu, ilaan iglatagiragigaa, innuligiraqtuglu,
tirigtitaktugillu kigutini, tiggaqgsivlunilu. Aasii apiginagaluagitka ilitchitquratin
ilaififiun anitquvlugu ilitqusiqtuk aasii anilainpagaat. 1°Jesus uqallautinagai,
qanutun uvva ukpigutaisigirusi ifiuich. Qanutun sivisutigiruamik nayugaksragivisi
ukpiligataqtillusi? Qanutun iglutugaksragivisi? Qaggitchuuy nukatpiagruk
uvamnun. 20Tavra ilaisa qaggisipagaat Jesus-mun. Tautugmagu Jesus, tavrauv-
vaa ilitqusiqtuum qiigsruqgtingagaa, aasii ulgugaruq nunamun, suli aksraliktuni
innuligivluni qanigmifi. 21 Tavra Jesus apiginagaa aapana, Qapaaglaan
tainnailinava? Ilaan kiugagaa, Migltiqgtuuraunigmininaglaan. 22 Akulaitchuami
ulguttagigaa ignigmun, immamullu, tuqutchuktugu. Pillaguvich supayaamik,
nagligilunuk ikayuqtiguk. 23Jesus kiunagaa, Apiqgsrivich pillatilaamnik? Supayaaq
pillaruq ukpigutiqaqtuamun. 24Tavra tavrauvvaa aapana miqtigtum uqallagaruq
nipatuvluni, Ataniiq, ukpiqtuna. Ikayunna ukpilivsaaqulupa.

25Tavra Jesus tautukamigich ifiuich qairuat agpamik atautchimun, ilaan
suanagaa ilitqusiqtuk, Ilivich ilitqusiqtuuk, uqalaisitchiruatiin tusaalaisitchiruatiillu
anitqugikpin nukatpiagrugmii. Isitqigfiak ilaanun. 26 Tavra ilitqusiqtuk

m9.2-7 2P 1.17-18. "9.7 Mt 3.17; Mk 1.11; Lk 3.22. °9.11 Ml 4.5; Mt 11.14.

nipaalanarugq, suli iqtatagiqqaaqtugu atqunaq nukatpiagruk, anigaruq ilaanis.
Tavra ilinaruq tuquparuatun ifiugiaktuat ugallallasivlugich, Tuqurugq. 27 Tavra Jesus
tigunagaa arganigun, aasii ikayuqtugu makitittugu, aasii makingarug.

28Tavra Jesus isigman iglumun, ilitchitquranisa apigigagaat suilaurivlutin,
Summan uvagut ilitqusiqtuk anilaitpisigu? 2°Jesus kiugagai, Angaayyutim kisimi
anillagaa tainnasiq ilitqusigtuk, sum allam piyumifiaitkaa.

Jesus Uqautigivsaagaa Tuqqutini
(Matthew 17.22-23; Luke 9.43b-45)

30Tavra aullanarut tavranna, aasii iglauvlutiny Galilee-kun. Ilaan ifiupayaamun
ilisimatqunaitkaa sumiitilaani, 31 qanugq ilisautinagai ilitchitqurani, suli
uqallautipagai, Igfiina Iiuum aitchuutauniaqtuq ifiugnun, aasii tuqunniagaat.
Tuqutauganikkumi, ilaa apifiiaqtuq pigayuagni uvluk. 32Tavra kanigsigaitkaat
taamna uqaluk, suli talugsraparut apiginiagniksragagun.

Kifia Kamanagniqsrauva?
(Matthew 18.1-5; Luke 9.46-48)

33Tavra tikifiparut Capernaum-mun. Iglumiillagmin Jesus apigigagai, Sumik
uqavaagutiqaqtuasii avanmun iglaullapta? 34Ilitchitqurat kiupaitkaat, ganuq
iglaullagmin uqaanarut avanmun kifia kamanagniqsrauniagmagaan.?” 3> Tavra
aquvinparug, aasii qaitqupagai qulit malguk ilitchitqurat, aasii uqallautivlugich,
kivgaliutiluni iluqaififiun.? 36 Tavra ilaan tigunagaa miqtiqtuq, aasii inillaktugu
akungannun, aasii saglirriutianikamiur, uqallautinagai, 37 Iiuum paglakpaurn
miqliqtuuraq uvana pisigiluga, uvana paglagaaga. Kialigaa paglakamina
uvanathinaq paglapitkaapa aglaallu tilisigaruaq uvamnik.”

Akilliligsuutipitchuaq Uvaptigpnun Ilagigikput
(Luke 9.49-50)

38Tavra John uqallautinagaa Jesus, Ilisaurrii, tautuktuaguut ifiunmik
uvaptignun piqatauginiman. 3° Tavra Jesus uqallagaruq, Inigtignagu. Qanuq
aliugnaqtuamik savakkuminaqtuamik ifiuitchuq atuglugu atiga, pigiitchuamik
uqautigiyuminallagmina. 49Qanuq akilliligsuutigitchuaq uvaptignun ilagigikput.*
41 Kialiqaa aitchugumisi qallugauramun imigmik imigaksravsinfik Christ pigimmasi,
ilumun uqallautigivsi, akiliusiaqagniaqtuq.*

Piluksipkaqtinniagutit
(Matthew 18.6-9; Luke 17.1-2)
42Kialigaa piluksipkagpauy ilagat makua miqtiqtuuratun ilivlutin ukpiqtuat
uvamnun, ituathaagayaqtuq uyagagruamik qupusigutchiglugu taamna inuk
igitaukpan tagiumun. 43 Argakpich piluksipkaqpatin, ifiluugifi argaiqsuatun
pilutin. Ituathaagayaqtuq isiguvich atannigsimavianun God-im atautchimikunnii
argaqaglutin, iluqaaktun argaqagnigmin aasii nagliksaagvigmuktitaulutin,
ignigmun qamilailaamun.” 44[Taavrumani inimi, qupilgut nigiruat tuqulaitchut,
suli igniq sumikunnii gamilaitchuq.] 45 Tainnatun suli isigakpich piluksipkaqpatin,
ifiuugif isigaiqsuatun pilutin. Ituathaagayaqtuq isiguvich atannigsimavianun God-
im isigaitkaluanpaqpich malgugnik isigaqagnigmif aasii nagliksaagvigmuktitau-

?9.34 Lk 22.24. 19.35 Mt 20.26-27; 23.11; Mk 10.43-44; Lk 22.26. "9.37 Mt 10.40; Lk 10.16; Jn 13.20.
$9.40 Mt 12.30; Lk 11.23. ©9.41 Mt 10.42. “9.43 Mt 5.30.

lutin. 46 [Taavrumani inimi, qupilgut nigiruat tuqulaitchut, suli igniq sumikunnii
qamilaitchuq.] 47 Suli irivich piluksipkagpatin, ifiuugifi iraiqgsuatun pilutin. Ituathaa-
gayaqtugq isiguvich God-im atannigsimavianun irigaglutin atautchimik malgugnik
iriqagnigmin aasii nagliksaagvigmuktitaulutin.”

igniq sumikunnii qamilaitchuq.” 4°Ifiupayaaq nakugsilaaqtauyumifiaqtuq
iglutuiluni nagliksaagutinik, tapiglautimmatun ignikun. 5°Tagiuq nigimun
tivragiksilaagutauruq, aglaan tagiuq tagiugniigpan, qanuq tagiugnilighiaqpisiug?
Tagiugniigiasi ilivsififii, suli uqavaagutaillusi avanmun.”

Jesus Ilisaurriruq Avinnikun
(Matthew 19.1-12; Luke 16.18)

10 ITavra Jesus aullanaruq tavragna, aullaqtuni nunanun Judea-miittuanun,
taavupatchianullu kuugum Jordan. Ifiusalaich ullanagaat aasii ilaan

ilisautipagai pilgusikaamisun.

2Tavra Pharisees ullagagaat, aasii killugsaqtinniaqtugu apiginagaat. Pitquraptigni
nalaunpava ifiuum avitpagu nuliani? 3Tavra Jesus kiunagai, Qanuq pitqurat
qaisauruat Moses-kun piraksrinavasi? 4Ilaisa kiunagaat, Moses supififiinagaa ifiuk
aglagluni nalupginaigutinik makpigaamun avirrusiuqpan, aasii aullaqtillugu nuliani.”
5Tavra Jesus kiunagai, Taamna pitquraq qaisauruaq Moses-kun aglaagunarugq ilivsi
pisigivlusi ilisautitchigiififavsi. ® Supayaat savaaguqgaagmata, God savanaruq
agunmiglu agnamiglu.” 7 Taamna pisigivlugu agutim qimaguunigik aapanilu,
aakanilu, aasii nayugsiutivlugu nuliani.® 8 Tavra iligik malguuruak atautchisun
ifiuktun ilifiiaqtuk. Tavragpaaglaan malguugaiqsuk, aglaan atausinguqtuk. Taamna
pisigilugu, ifituum avingailliupg tuvaaqatini God-im atautchimuktinjammatik.

10Tavra iglumi ilitchitquranisa apigitqinagaat taavrumina. 1 Tavra ilaan
uqallautinagai, Kialiqaa avitkumiug nuliani, aasii nuliagluni allamik, allattuqtugq,
piluksivluni nuliaggaamifiun.? 12Tainnatun suli agnaq allattuqtuq avinnamiur uifii
allamik uiditqik}tuni.

Jesus Apaayyutigai Miqliqtuurat
(Matthew 19.13-15; Luke 18.15-17)
13Tavra ifiuich ilanisa qaggisinagaich miqtiqtut, Jesus-mun aksiuquvlugich.

Tavra ilitchitquranisa suanagaich tamatkua qaggirriruat iliginnik. 14 Aasiili Jesus
ilitchugikamiug taamna, ivigaumaifinaruq atqunaqtuni, aasii uqallautivlugich,
Migtliqtuurat qaipkagsigik uvamnun, suli pitqupififiagich. Tainnailinaruat God-im
atannigsimagai. 15Ilumun uqallautigivsi. Kialigaa ukpiginitpagu God miqtiqtuuram
ukpigsrausiatun, isiguminaitchuq God-im atannigsimavianun.¢ 16 Tavra
tigumirriutinagai miqtiqtuurat, ilivlugich argagni ilaififiun agaayyutinagai.

Sugalliruaq Ifiuk
Matthew 19.16-30; Luke 18.18-30)
17Tavra aullagman apqutitigun, qainarugq ifiuk agpamik, aasii sitquqtuni
apigivlugu, Ilisaurrigiksuaq, sumik pifiiaqpik isuitchuamik ifiuggutinnagugluna?
18 Tavra Jesus kiugagaa, Summan taivina nakuuruamik? Nakuuruagitchuq
ifiugmik, God kisimi. °Ilisimagitin pitqurat, Allatugnak, Ifiuagnak, Tiglinnak,
Saglunak, Saglutagninnak, Suupilaginagik aapallu aakallu.? 2°Ifiuum kiunagaa,

v9.47 Mt 5.29. "% 9.48 s 66.24. *9.50 Mt 5.13; Lk 14.34-35. »10.4 Dt 24.1-4; Mt 5.31.
210.6 Gn 1.27; 5.2. 210.7-8 Gn 2.24. 10.11-12 Mt 5.32; 1 Co 7.10-11. €10.15 Mt 18.3.
d410.19 a Ex 20.13; Dt 5.17. b Ex 20.14; Dt 5.18. ¢ Ex 20.15; Dt 5.19. d Ex 20.16; Dt 5.20. e Ex 20.12; Dt 5.16.

Ilisaurrii, iluqaisa tamatkua kamaginagitka nutagaunnamnii. 2! Tavra Jesus
qifiillaan piviuttagivlugu, uqallautinagaa, Atausivsaamik piruksraurutin. Aullagif,
tunikkich supayaat pisin, aasii aitchuutigilugich maniich iliappauruanun, tavra
piilliugniagitchutin qilagmi. Aasii qailutin, maligga. 22 Tavra ipiqtutchautiginagaa
taamna uqaluk, aasii aullaqtuni nikatchaktuni, qanuq ifiugiaktuanik sugaliganaruqg.

23Tavra Jesus alaqifinaruq avanmun, aasii uqallautivlugich ilitchitqurani,
Qanutun siglignaqtiginiaqtuq sugalliruat ifiuich isigniagniksragat God-im
atannigsimavianun.© 24Ilitchitqurat nigiillagtauparut taapkunuuna Jesus uqalunigun,
aasii ilaan uqallautivsaanagai, Migliqtuut, qanutun siglignaqtigiruq isig-
niagniksragat God-im atannigsimavianun, tamatkua nayummatiqaqtuat sugalignik.
25Giglignaithaaqtuq pikukturuaq kakakti iraaguagumi mitqutim, sugalliruam
isigniagninaniii God-im atanniqsimavianun. 26 Tavra nigiillaqtaupiagatagarut
uqaqtutip ilimignun, Kifiaasiii annaurrauniaqpa? 27 Jesus takunnaqtugich
uqallanaruq, Taamna piyumifaitkaluagaat ifiuich, aglaan God-im piyumifiagaa. God
supayaanik pillaruq.

28Tavra Peter uqarragsigarugq ilaanun, Ilisimarutin uvagut gimaigarugut
supayaanik, aasii maliktutin. 29 Tavra Jesus kiunagaa, Ilumun uqallautigivsi,
pisigilupa tusaayugaagiksuaglu ifiuk qimairuaq iglumifik, naagga aniqatiinik,
naagga aapamik, aakamiglu, naagga migliqtunik, naagga nunamifik, 30ait
chuusiaqagniaqtuq tallimakipiatun ililugich pagmapanmi qimakkani, iglut,
aniqatit, aakat, migtigtut, nunat, ilalugich nagliksaaqtirrusianik. Suli taimanigu
ifluggutinnagniaqtuq isuitchuamik. 31 Aglaan qaunagisitchi. Ifiugiaktuat pagmapak
salliuniataktuat qgamalliguurrauniaqtut. Suli ifiugiaktuat pagmapak qamalliuruat
salliguutiniaqtut.

Jesus Pigatchigik Ugagnipni Tugqunmigun
(Matthew 20.17-19; Luke 18.31-34)

32Tavra iglaugarut aullaqtutin Jerusalem-mun, Jesus sivulliunagai. Aasii
ilitchitqurat allayuagarut. Suli allat ifiuich maliguagniallaan, talugsratchagparut.
Tavra Jesus qulit malguk ilitchitqurani ilaaguagutitqinagai, aasii uqautivlugich
sutigun piyumaaqtuatigun inmifiun. 3¥Naalagnisina, Jesus uqallautipagai,
Iglaurugut uvva Jerusalem-mun Igfiinan Iiuum aitchuutauviksrananun
apaayyuligsigpapnun, pitquraniglu ilisaurrifiun. Tuqutaksraunifiiagaat aasii
qaillugu Jew-gupitchuanun. 34 Aasii taapkua kipaginiagaat, tivvuaqtugniagaallu
ipigaqtugluguluy, suli tuqunniagaat. Aasii uvluk pigayuanni, ilaa apiniaqtugq.

Apigsrininak James-lu John-lu
(Matthew 20.20-28)

35Tavra James-lu John-lu ighak Zebedee-m qainaruk Jesus-mun aasii uqallautivlugu,
Ilisaurrii, sumik samma pisitqugaluaqtuguk ilipnun. 36 Tavra ilaan uqallautipagik,
Sumik pisitquyumavisik uvamnun? 371Iliikta kiugagaak, aquvitkuvich umialgunigni
iksivautagnun kamanaqtuami atannigsimmanmi, ilignun aquvititquruguk avatignun,
aippaqpuk taligpipfiun aasii iglukpuk sauminfiun. 38 Jesus uqallautinagik, nalurutik
sumik apigsrisilaaptignik. Isumaaqtigiyumifiaqpisik isumaagutiginiakkaptun,
imigmatun qallugauramnifi? Suli iglutugumifiaqpitku nagliksaaqtirrusiaga,
paptaigsaummatun paptaigusiamnik?¢ 39 Tavra iligik uqallagaruk ilaanun,
Piyuminaqtuguk. Tavra Jesus uqallautinagik, Ilumun imigniaqtutik qallugauramnin
imigvimiif, suli paptaigusiamnik paptaigsauniaqtutik, 4°aglaan uvaga

€10.23-25 Pr 11.28.  f10.31 Mt 20.16; Lk 13.30. £10.38 Lk 12.50.

piksraqtuksrautaupitchuna aquppiruksranik taligpimfi saumimailu. God-im

aitchuutiginiagik taapkuak inik kisunun itqanaiyautikkagmifiun inigitquvlugik.
41Tavra allat qulit ilitchitqurat tusaakamirrug taamna, uumitchautiqgpanagaich

James-lu John-lu. 42 Tavra Jesus ququaragai iluqaisa ilitchitqurat atautchimun,

aasii uqallautivlugich, Ilisimarusi ifiuich atanaurauruat ifiupnun suagnatiqaqtut

ilipiffun, suli aullarripisa atannigsimavlugich.” 43 Aglaan tainna pifiianitchusi

ilivsi. Kifialigaa kamanaguktuaq akunnavsini, kivgauruksraurugq ilivsififiun.’ 44Suli

kifapayauragq ilivsifini qauktiusuktuaq, kivgauruksrauruq iluqavsififiun. 45Qanuq

Ighiigaunnii Iiuum qainaruq kivgaqagiagsanaiqtuni. Ilaa qainaruq kivgauyaqtuqtuni

tuquyaqtuqtunilu tasuguktugich inugiaktuat ifuich./

Jesus Ituagsigaa Ayauparuaq Bartimaeus
(Matthew 20.29-34; Luke 18.35-43)

46Tavra tikifiparut Jericho-mun, aasii aullagsagman Jericho-min ilitchitquranilu
ifiusalaillu, ayauparuaq Bartimaeus, igfiina Timaeus, aquppinaruq apqutit
sanigaanni piatchiaqtaqtuni. 47 Tavra tusaakami Jesus-gutilaananik Nazareth-
48Tavra ifiugiaktuat ifligtigagaat nipattuksrauginfivliugu. Aglaan ilaa
ququulavsaagsififianaruq atqunaq, Igfiiguruatiin David-mun, nagliginna. 4°Tavra
Jesus nutqaqltuni qikanarug, aasii ifiuich uqallautivlugich, qaitqusiuy. Tavra
ququanagaat ayaunaruaq uqallautivlugu, Quviasugin. Makittin. Qaitqugaatin.
50Tavra ilaan, mattaqtugu uligaani, makingaruq aasii Jesus-muktuni. 51 Tavra Jesus
apiginagaa, Sutquvich uvamnun? Ayaurnaruam kiunagaa, Ilisaurrii, tautullasisuktupa.
52Tavra Jesus uqallautigagaa, Aullagii. Ukpigurvich ituagsipkagaatin. Tavra
tavrauvvaa ilaa tautullasinaruq, aasii maliktugu Jesus apqutitigun.

Jesus Isiqtuq Jerusalem-mun Kakaksiqtuni Umialiktun
(Matthew 21.1-11; Luke 19.28-40; John 12.12-19)

1 1 ITavra qallivlutip Jerusalem-mun tikifinarut Bethphage-mullu Bethany-
mullu manifiganiittuagnun iggim Olives. Jesus tilinagik malguk

ilitchitquranni sivuminni, 2aasii uqallautivlugik, aullagitchik ininun sivuniptinnun.
Aasii tikipqaguptik, paqinniaqtutik kakaktim nuggapanik pitugaqtuamik, ifiuum
kakaksigviginaisaganik. Pituiglugu qaggisiyumagiktik. 3 Aasii ifituum apigikpatik,
Summan tainna pivisik? Uqallakkumautik, Atangum atugukkaa, tavrauvvaa
utiqtinniagaa atuanikkumiun. 4Tavra aullagaruk sivunigminnun. Suli paqgingagaak
kakaktim nuggana pituqaqtuaq silami apqutini sanigaani upkuam. Pituighiagsaqtil-
lugu, 5ilagisa qikaqtuat tavrani uqallautinagaik, Summan pituigpitku kakaktim
nuggana? ¢Tavra ilinikta uqallautinagaich, Jesus piraksriutaatun. Tavra ilinisa
aullagtinnagaich. 7 Tavra Jesus-mun qaggisinagaak kakaktim nuggana. Aasii
ilipagaich annugaatin kakaktimun, tavra Jesus kakaksirragsigaruq. 8 Tavra
ifiugiaktuat ifiuich isivinpagaich annugaatiy apqunmun. Allalli kivringarut
qisigsiutinik napaaqtunifi, aasii iliugqaqtugich apqutinun. ®Tavra ifiuich sivulliuruat,
aquaguaqtuallu nipaallanarut, Hosanna, nangaqtauli God. God-im pilluataqtilliug
qairuagq pisivlugu Ataniq.* 1°God-im pilluataqtilliug atannigsimannikkumaaqtuaq
mannuptiktun David-tun. Nangaqtauli God.

11 Tavra Jesus tikifinaruq Jerusalem-mun, aasii isiqgtuni agaayyuvikpagmun. Tavra
qinigaaganikami supayaanun anigaruq. Tanugaksivluni, aullanaruq Bethany-mun
piqatigivlugich qulit malguk ilitchitqurat.

710.42-43 Lk 22.25-26. 110.43-44 Mt 23.11; Mk 9.35; Lk 22.26. 710.45 Lk 22.27; Jn 13.12-15.

Jesus Tuqulipkagaa Fig-nik Siigialik Napaaqtuq
(Matthew 21.18-19)

12Tavra uvlaakumman, qaikamin Bethany-mif, Jesus kaalinaruq. 13Tavra
tautuktugu fig napaaqtuat upasinin akutuqpalik, ilaan ullapagaa, ilaanni
paqginnasugaluni fig-nik tavragpa. Tavra tikifilamiun paqinpaitchuq sumik,
aglaan akutugpaich, qanuq nauviksragat fig-gich tikifigaitchuq. Tavra Jesus
uqallautinagaa, Ifiupayaam siigiiaqtugviginaillisin tavragpaaglaan. Ilitchitqurapisa
tusaapagaat ugallapman.

Jesus Anaayyuvikpanmuktuq
(Matthew 21.12-17; Luke 19.45-48; John 2.13-22)

I5Tavra tikifigarut Jerusalem-mun, aasii Jesus isinaruq agaayyuvikpagmun.
Ilaan anittanagai tuniuqqairuat taugsiqsuqtuallu agaayyuvikpagmi, suli
ulguunagai aglagvinich maniliqirit, aquppiutagillu tuniuqqairuat tipmianik. 16Suli
ifiupayaaq saagaqtitchumifaifinagaa supayaamik anaayyuvikuaglugu. 17 Tavra
ilaan ilisautinagai ifiuich, Aglausimaruq Bible-ni God-im uqallautaa inna, “Uvapa
iglugpaga taggisiqagniaqtuq ifiupayaat anaayyuyaqtugviannik.” Aglaalli ilivsi
iriqtugviliutinagiksi tigligayuktinun.'

18 Tavra pitquranik ilisaurrit, apaayyuligsiqpaillu taamna tusaagagaat, aasii
ivagtiagarut qanuglugu tuqutchuktugu sivuugagiliqtugu, qanuq ifupayaat aliugarut
ilisaurrutinigun.

9Tavra tanugaksimman, Jesus-lu ilitchitquranilu aullanarut inigpagmin.

Ilisaksraq Fig-nik Siignalinmin Napaaqtumin
(Matthew 21.20-22)
20Tavra uvlaami, nalautchaaqtugu fig napaaqtuq tautupagaat tuqulinaruaq
mangugminunaglaan. 21 Tavra Peter-m itqautivlugu uqallautinagaa, Ilisaurrii,
tautugur, fig napaaqtuq tuqulinaruq uqallautinaran siigfiaqtugvigitqunpittugu
tavraprnaaglaan. 22Tavra Jesus kiugagaa, God-mun ukpigutiqagitchi. 23Qanuq
ilumun uqallautigivsi, kialiqgaa uqallautikpagu una iggiq, Nuuttin, igitaugin
tagiumun. Nalupgisugipiaguvich, aglaan ukpiglutin tamatkua sut uqallausigikkatin
nalaunniagnilugich, tavra taamna pirauniaqtuq ilipnun.™ 24 Tavraasii ugallautigivsi,
supayaat kipigniugutigikkasi, agaayyutigiguvsigik ukpigitchi aitchuusiaginilugich,
tavra piginiagisi. 25Suli qikaqavsi agaayyuvlusi, suliqutiginaignigitchi
itqaumayumifiaiglugich sunputiqaguvsi kimulliqaa, Aapavsivsauq
qilapmiittuam suliqutiginaigumagai piluutisi itqaumayumifaiglugich.” 26 [Ilivsi
suliqutiginaigiinitkuvsi itqaumayumifaiglugich, Aapavsivsauq gilapmiittuam
suliqutiginaighiapiimigai itqaumayuminaiglugich piluutisi.]

Jesus Apigsruqtauruq Atanignaqutaagun
(Matthew 21.23-27; Luke 20.1-8)

27Utigmata Jerusalem-mun, Jesus pisuaqtillugu agaayyuvikpagmi, qaiparut
ilaanun agaayyuligsigpaich, ilisaurrillu pitquranik, umialignallu, 28aasii apigivlugu,
Sum atanignaqutaagun tamatkua pivigich? Kia taavrumina atanignaqusiqpatin
atautchimik apigqunmik. Kiuguvsina, uqallautiniagivsi qanutchikun atanignaquti-
kun uvarga pisilaamnik tamatkunipa. 3°Kia atanignaqutiksrifinavaur John

111.17 als 56.7. b Jr 7.11. m11.23 Mt 17.20; 1 Co 13.2. "11.25 Mt 6.14-15.

paptaigsiniksragagun, God-im naagga ifiuum? 3! Tavra uqavaagarut avanmun
uqagqtutin, Uqallakkupta God-mignaqtaunilugu ilaa uqallagniaqtuq, Summanmi
ilivsi John ukpiginaitpisiug? 32Suli uqaguminaitchugut atanignaqutaa ifugnin
pifiilugu. Iligisa sivuugaginagaich ifiuich, qanuq ifiupayaat nalupqiginaitkaat
John God-mun uqaqtautilaana. 33 Tavra Jesus kiunagaat, Nalurugut. Aasii Jesus
uqallautipagai, Uqallautiyumifiaifmigivsivsauq kimun atanignaqutiksrisilaamnik
tamatkunipa piyuminagsivluga.

Uuktuun Napaagsiqiritigun Siighaqagvipmi
(Matthew 21.33-46; Luke 20.9-19)

1 2 1Tavra Jesus uqautirragsinagai ifiuich uuktuutitigun. Iiugagaruq

nautchirriiruamik siigfiat grapes nagguviksrapannik, kaniqgivlugu
avataagun, suli nivaktuni ivsaiyaiviksramik, nasigsrugvilivlunilu, aasii
atukkirrutigivlugu napaagsiqirinun, aullagaruq allamun nunamun.° 2Katitchiniksraq
siighanik nalautinman nunaqagqtuaq tilisiparuq kivgamik napaagsiqirinun
pisuktugich autaagusiaksrautini siigiiat. 3Tavra napaagsiqirit tigguglunagaat
kivgaq, aasii anaullaqtugu. Suli aullaqtinfagaat saagailaaqtugu. 4Tavra ifiua
siighaqagvium tilisiparuq allamik kivgamik. Napaagsiqirit anauminagaat
niaquagun aulatagivlugulu kangunaqtuakun. 5Tavra tilisitqgilgitchuq allamik
kivgamik aasii napaagsiqirit tuqunnagaat. Allanik ifiugiaktuanik tilisinaruk aasii
ilanich anauttagagaich, ilagich suli tuquttugich. ¢ Tavra igfiiqaqtuni atautchimik,
piviuttagipiakkaminik, ilaan tilipammigaa napaaqsiqgirinun aqulliuvlugu, ugaqtuni,
Qaisitchi. Tuqullakput, aasii kipuvaannaktaksrautaa piginiagikput. 8Tavra
tigguglunagaat igfiiq tuqunnagaat, aasii annisivlugu timaa siigfiaqagvinmii.
napaagsiqirit, aasii atukkirrutigilugu siigfiaqagvik allanun. °Qagaunnii
taiguanaitpisi ugalugnik Bible-ni inna?

“Kapigallupmi uyagagruaq, piitchuififiigsrapiaq iglugpifigmi, taamna igluqpirit

iginpagaat.?
11 Taamna pigaruq nalaupiaqtugu Atangum sivunniugutaa.

Qanutun aliugnaqtigirut ilaan pirani.”
12Tavra Jew-guruat umialinnarnisa tigutaagsanagaat Jesus, ilisimavlutin) taamna
uuktuun ilimignun sivuniqaqtilaananik. Aglaan sivuugavlutip iflungnik, gimarnagaat
aasii aullaqtutip.

(Matthew 22.15-22; Luke 20.20-26)

B3Ilanich Pharisees ilanillu Herod-kuayaat tilirauparut Jesus-mun uuktuguklugu
apigsruqtuutinik. #Tavra ullakamirrun uqallautinagaat, Ilisaurrii, ilisimarugut
pitqgiksigautaisilaagnik. Suliqutiginitkifi qanuq ifiuich isumapkagniaqtilaanat,
qanuq piqutiginitkif ifiuum surautilaana, aglaan ilisaurrutigigifi ilumun ittuaq
God-im pitqutaa ilugmun. Uqallautitigut paaqsaagava uvagut pitquraptipni,
naagga nalaungava akiliiruni taxes-nik Caesar-mun Rome-miut umialgannun?
pisaagpuagutaat, uqallautigagai, Summan uuktuqpisina? Qaggirrisina maniuramik
tautukkumagiga. 1 Tavra maniuraq qaggisinagaat. Aasii ilaan apigigagai, Kifiauna
maniurami atqalu? Tavra ilinisa kiunagaat, Caesar. 17 Tavra Jesus uqallautinagai,

°12.11s 5.1-2. 712.10-11 Ps 118.22-23.

Aitchuutigisigik Caesar-mun sut pigikkani Caesar-m, aasii God-mun sut pigikkani
God-im. Tavra ilaa kamasuutiginagaat.

Apiqqun Appisikun Tugqunmiii
(Matthew 22.23-33; Luke 20.27-40)

18Tavra Sadducees ullautinarut Jesus-mun. Taapkua ifiuich ugaguuruat
apifiiagififivlugich ifiuich tuqqunmii.? °Ilinisa uqallautinagaat, Ilisaurrii,
uvaptignun Jew-guruanun Moses aglanaruq uumina pitquramik, Ifiuum aniqataa
tuqukpan, qimaglugu nuliani miqtigsigaluagnani, anigataanun tuvaaqasiutitquvlugu
nuliana, aasii qitungiugluni aniqatini pisilugu.” 20Tavra tallimat malguunarut
aniqatigiich. Aasii agayuktiq nuliagarugq, aasii tuquvluni kiguvaaligaluagnani.
21Tavra tugliata nuliagagaa, aasii tuquparuq, kiguvaaligaluagnanisuli. Pinayuak
suli tuqupammiug. 22Tavra tallimat malguk nuliagagaat, aasii kiguvaalingaitchut.
nuliaginiagpaup? Qanugq tallimat malguk nuliaginagaat.

24Tavra Jesus kiugagai, Qanutun killukuaqtigirusi. Killukuagutigigiksi naluvlugich
Bible uqalugich, God-ivlu suagnataa. 25Qanuq anigumin tuqqunmif, agutillu agnallu
katitinniagitchut, aglaan inniaqtut isaguliktitun gilapmiittuatun. 26 Aasii sivunigilugu
uqgaqta tuquparuat agpifiiagninat. Taiguagaitpisi makpigaani Moses aglaaniiii
quliaqtuamik ugpiksigun ikualaruatigun? Taavrumani quliaqtuami aglausimaruq
God-im uqallautaa Moses-mun inna, “Uvana God-igigaana Abraham, God-igigaanalu
Isaac-gum, God-igimmigaanasuli Jacob-gum.” Taapkua ifiuich ifiuurut-suli.’ 27Ilaa God-
aupitchuq tuquparuanun, aglaan God-igigaat ifluuruat. Ilivsiasiifi killukuapaluktusi.

Qaukliat Pitqurat
(Matthew 22.34-40; Luke 10.25-28)

Qaukliat pitqurapayaat innaittuq, Naalagnisina Israel-guruasii. Ataniq God-

ikput kisimisualuk Atanguruqg.“ 3°Aasii piviuttagipiagsagii Ataniq God-igikkan,
piviuttagilugu ilugnin, ilugaanilu iftuuniagnigni, ilugaanilu isumanigni, ilugaanilu
pilgusigiii. 31 Aasii tuglia qauktiuruam pitquram innaittuq, Piviuttagisagin silallifi
iliktun ililugu. Allamik pitquraitchuq qauktiuthaaqtuamik taapkugnanna.” 32 Tavra
ilisaurrim pitquranik uqallautinagaa, Nalauttutin Ilisaurrii. Ugallausigigifi ilumun
ittuaq, qanuq God atausiuruqg. God-aitchuq allamik aglaan God kisimi.” 33Suli ifiuum
aasiisuli piviuttagipiagmilugu silallifii ilimisun iliuglugu. Ifuathaasaktaqtuq kamagiruni
taapkuak malguk pitqurak qaggirriiiigmif nigrutinik ikipkautiksranik ikipkaivigmi,
allaniglu ikipkautinik God-mun.” 34Tavra Jesus puttugsrikamiun kiggutaa isumattutikun,
ilaan uqallautinagaa, Itqanaitkavsakkaluaqtutin God-mun atannigsimapkagniksragnun.
Taavruma uqallautaata aquagun kialigaa iftuum apigsrugsausiinagaa Jesus apigqunmik.

Apiqqun Messiah-kun
(Matthew 22.41-46; Luke 20.41-44)
35Jesus ilisaurrifiiallagmi Agaayyuvikpanmi apigsrinaruq, Qanugtutin ilisaurrit
pitquranik uqallakkuminaqgpat Christ-guruaq kiguniginiagnivlugu David-mun?
36 Qanuq Ilitqusigiksuam uqallaktingagaa David inna,

712.18 Ac 23.8. r12.19 Dt 25.5. 12.26 Ex 3.6. ¢12.28-34 Lk 10.25-28. “12.29-30 Dt 6.4-5.
v12.31 Lv 19.18. %12.32 Dt 4.35. *12.33 Ho 6.6.

“Ataniq uqallanaruq uvaga Atanimnun, Aquvittin taligpigma tugaanun
uumigiritin uvamnun akiilitchiagilugich.””
37David ilaata taigaa Atanigminik. Qanuqtuni Christ-guruaq David-gum taikkana
Atanigmiiik kigunigiyumifiagpaun? Tavra ifilugruinnaich Jesus tusaanagaat
quviasuktutin.

Jesus Kiliktuutigigai Ilisaurrit Pitquranik
(Matthew 23.1-36; Luke 20.45-47)
38Tavra Jesus ilisaurrillagmi ifiugnik uqallautipagai, Qaunagisitchi ilisaurrifiifi
pitquranik kukilullaturuanifi akuqturuanik annugaaqaqtutin ilisimatquvlutin
suutilaaminnik aasii iflupayaanun purvigitquvlutin taugsiqsugvini. 39Iligich
aquppiutaksrallatummiut kamanaqtuat aquppiutagpififiik anaayyuvipii, suli
kamanaqtuat aquppiutanifii aquppillatuvlutiy niginagimmata. 4°Ilagisasuli
ivayaqtugmiragigaich uilganaruat iglupinfiglu tigligaivlugich, aasii taimma
maniugagsivlutiy nakuurualivlutip takiruanik agaayyuvlutin. Tamatkua pisigilugich,
tatavsausianat pigiithaagniaqtugq.

Uilgaparuam Aitchuutaa
(Luke 21.1-4)

41 Tavra Jesus aquppinaruq akiani anaayyuvikpaum maniqagviata, aasii
qifiiqtugich ifiuich ikisiruat manigiiik maniqagvigmun, suli ifugiaktuat
sugalliruat ikisiviififiaqtagarut manisalagnik. 42Tavra iliappauruaq uilgagaruaq
maniuramik. 43Tavra Jesus ququpagai ilimifiun ilitchitqurani, aasii uqallautivlu-
gich, Ilumun uqallautigivsi, taamna iliappauruaq uilganaruagq ikisithaanaruq
iluganifiin ikisiparuanifi maniqagvigmun. 44Qanugq ilugagmiy ikisigarut
piukkagnigminnif, aasiili uilgaparuaq pisuksiunigminin ikisinaruq ilugaanik
pimiiik, ifiuusautiksratualugmifiik-unnii.

Jesus Uqautigigaa Suksraungiqsauniksraga Apaayyuvikpaum
(Matthew 24.1-2; Luke 21.5-6)

1 3 1Tavra Jesus anifiiaqtillugu anaayyuvikpapmif, ilapat ilitchitquranisa
uqgallagaruq ilaanun kamatchaktuni, Ilisaurrii, tautukkich, qanutun
kamanaqtigirut makua uyagaich. Qanutun qifiiyunaqtigirut init agaayyuvikpanmi.
2Tavra Jesus kiugagaa, Tautukpigich tamatkua kamanagqtuat init agaayyuvikpangmi?

Kisipguqtagagumifaitchuq uyaqqagnik qaligiiksuagnik ulgutauniagitchuagnik.

Ttuilliugutit Nagliksaaqtirrusiallu
(Matthew 24.3-14; Luke 21.7-19)

3Tavra Jesus aquppinaruq iggiani Olives gifiigtugu agaayyuvikpak. Peter-lu
James-lu John-lu Andrew-lu ullautigarut ilaanun ifuigman. 4Uqallauttutigut
qakugu tamatkua pifiaqpat? Suna suli ilitchugltiutauniagpa ilugagmir tamatkua
nalautkagsikpata?

5Tavra Jesus uqautirragsigagai, Qaunagisitchi. Inugmun saglugipkagnasi. ® Qanuq
iflugiaktuat ifiuich qaifiiaqtut uvanaugnuaqtuat uqaglutin, Uvaga Christ-guruna,
aasii ifiugiaktuat sagluqilugich. 7 Tusaaguvsi aguyaktuanik qanitkaluaqpata
naagga unasikkaluagpata ituilliugutiginagich. Tamatkua piruksraurut, aglaan
sivunigipitkaat isuksraq tikififiilugu. 8 Nunauruat aguyagniaqtut allanun

¥12.36 Ps 110.1.

nunauruanun. Suli umialiqaqtuat aguyagniaqtut allanun umialiqgagtuanun. Nunasuli
aularagagniaqtuq sumipayaagq, ifiuillu panigniaqtut niqailliuglutin. Tamarra
tamatkua aullagisaagich isumaagutit piruksrauruat Christ-guruaq qaigaifinaan.

9 Aasii qaunagiyumausi ilivsinfiun, ganuq aitchuutiginiagaasi uqaqgsitaagvipfiun,
sivugapififiun atanaurallu umialgillu pisigiluna, ilivsi quliaqtuagumifiagsilusi
tusaayugaagiksuanik iligififiun.? 10 Christ-guruaq qainaifigaan, tusaayugaagiksuaq
algagsruutauqqaaqtuksrauruq ifiupayaanun. 1 Tavraasii tigutaagpasi, aullautilusi
uqagsitaagviniun, ugiarrisaqagnasi sivuani piviksram sunik uqaluksravsifnifik.
Uqagnagsikpasi uqagumausi qanupayaaq uqaluksriusiavsififiik tavragugpan. Qanuq
uqaluginiakkasi ilivsi uqaluginitkisi, aglaan uqaluksriusiaginiagisi Ilitqusigiksuamin.
12Tavra ifiuich aniqatitiy aitchuutiginiagaich tuqutautqulugich. Suli tainnatun
aapauruam igfini. Suli miqltiqtut makivsaallaktagniaqtut anayuqaaminnun, aasii
tuqutillugich. 13Suli uumigitchigfiiaqtusi iflupayaanifi pisigiluna, aasii ifiuk iglutuu-
tiruaq nagliksaaqtitaunigmik ifiuuniqtutilaamisun, annaurrauniaqtugq.®

Naggutchautigpak
(Matthew 24.15-28; Luke 21.20-24)

14Taiguaqtuaq ifiuk ukunina kagigsili. Tautukkuvsiug naggutchagnapiagataqtuaq
salumaillisauluni inillaummiruaq anaayyuvikpanmi iniksragipgisamifi, tamatkua
ifluuruat Judea-mi pigruglich iggifiun.® 15Ifiuksuli aniiqgsuaqtuaq iglumi qaanani
inaviqqutchignani atqagluni saagaksraisugsagluni sumik iglumi iluanif.c 16 Aasiivsauq
ifiuk nautchiaqagvinmi savaktuaq iglumifiupnani saakkiutiyaqtuguglugu annugaani.
17Taipkua uvlut tikitpata, yaghiikkaluaq agnaq sipaiyaunigumi, miqtiqgtuuraqaqtuaglu
pilgusipaitchuanik. 18 Agaayyutitchi pigrugniksragsi ukiukuaqunillugu.
19 Taipkunanikiatan uvluni ifiuich nagliksaathamaagniaqtut qanapanmif God-im
qapa savagmagu nuna. Aasii tainnatun nagliksaaqtigitgikkumifaifimiut aquagun
taavruma.? 20 Aasii Atangum inuktilaanisuaqpagich taipkua uvlut, kifialiqaa ifiuu-
yuminaitchuq. Aglaan pisigilugich God-im piksraqtaani, ilaan ifiuktilaagniagai uvlut.

21 Tavraasii iluum uqallautikpasi, Tautuksiurg, uvva Christ, naagga, Tautuksiurg,
ikaniittuq, ukpiginagu, 22qanuq Christ-gunguaqtuat, uqaqtaugguaqtuallu God-
mun ifukpalligiiiaqtut savaglutin aliugnaqtuanik nalupqginaigniaqtugu kiutilaaqtiy,
asifiuutiniaqsaalugich God-im piksraqtaani, saglugiyumifiagumisigik. 23 Aglaan
nipugaitchitchi ilivsi. Kilikkivsi sivuani supayaanik pipainpaisa.

Qaidiksrapa Igiigata Iiuum
(Matthew 24.29-31; Luke 21.25-28)
24Tavra taipkunani uvluni, pianikpan taamna ituilliugutiqpak, siqifiiq taaksifiiaqtuqg,
tatqiglu qaummaginaigfiaqtuq. 25Suli uvlugiat katagniaqtut, suli qaummatit silamiittuat
uniuqtinniaqtut iniminnif.f 26 Tavra ifiuich tautugniagaat Igfiina Iniuum qairuaq nuvuyani
kamanaqtuamik suanpatiqagluni gaumaniqaglunilu.t 27 Tavra tilifiiagai isagulipni, aasii
katillugich atautchimun ilaan piksraqtaani sumilliqgaa nunapayauranif.

Ilisaksraq Fig Napaaqtumii
(Matthew 24.32-35; Luke 21.29-33)

28Fig-nik siighaqaqtuamifi napaaqtumii ilitchisitchi. Qisigsiutipi qituglimmata,
akutugpalivlunilu ilisimarusi upingaam qallisilaananik. 29 Tavra ilivsi tainnatuttauq,

£213.9-11 Mt 10.17-20; Lk 12.11-12. 213.13 Mt 10.22. %13.14 Dn 9.27; 11.31; 12.11. <13.15-16 Lk 17.31.
413.19 Dn 12.1; Rev 7.14.  ¢13.24 a Is 13.10; J1 2.10,31; 3.15; Rev 6.12. b Is 13.10; Ez 32.7; J1 2.10; 3.15.
f13.25 aIs 34.14; Rev 6.13. b J1 2.10. ¢13.26 Dn 7.13; Rev 1.7.

tautukkuvsigik tamatkua nalaurragsikpata, ilisimaniaqtusi Igfiga Ifiuum
qallisilaaganik, qallipiagataqtilaaganik. 3°Ilumun uqallautigivsi, ukua ifiuich
tuquanigniagitchut, iluqaisa tamatkua nalaungaunnagich. 3! Qilaglu nunalu

Inupayauram Nalugaa Uvluq Ikarraglu
(Matthew 24.36-44)

32Jfiupayaam nalugaa taimiia uvluq ikarraglu tamatkua nalaurviksrautaat. Isagulgich
unnii qilagmiittuat, Ighiguvlu nalugaat. Aapam kisimi ilisimagaa." 33 Qaunakkutitchi,
quviqtailisitchilu, ganuq ilisimagitchusi qakugu taimfia uvluq tikisilaaksrananik.
34Qanugq Igiiga Inuum ittuq ifiuktun upasiksuamun iglauruatun. Qimaagsikamiur
igluni kivgani savaaksrillaanagai, suli piraksriqgtugu upkuamik qaunaksri
quvigtailitquvlugu utigtilaaksramifun.’ 35 Quviqtailisitchili, ganuq ilisimagitchusi
qakugu atanga iglum qainiaqtilaaganik, tanugaksiruami, naagga unnuaq gitigqaqpan,
naagga qauyasiagsikpan, naagga uvlaami. 36Ilaanni qailtagluni sifiiktillusi qaiviaqtug.
37 Aasii uqallautiga ilivsinfiun, uqallausigigiga iluqaififiun, Quviqtailisitchi.

Sivunniugun Tuqutchuklugu Jesus
(Matthew 26.1-5; Luke 22.1-2; John 11.45-53)
1 4 ITavra malguk uvluk pianikpagnik tikitchumaanaruq Niginaqivia
Itqautim qulaurrusiginikun ifiuich nigimmata puvlaksautaitchuamik

punnigmik. Tavralivsauq tainnailimman anaayyuligsigpaillu ilisaurrillu pitquranik
piviksragsiuparut qanuglugu nalunautchilutip tigutaaguklugu Jesus tuqulluguasii.’
2Tavra uqaaparut avanmun, Piraksraginitkikput taamna niqinagipkaglugich, ifiuich
makivsaallautiviagaatigut.

Jesus Tivragiksaqtauruq Bethany-mi
(Matthew 26.6-13; John 12.1-8)

3Jesus-li Bethany-mi, igluani Simon killigruaqtuqtuam, aquppipkagqtillugu
nigivlutin qaigaruq agnaq piqaqtuni uyagagmik misuguqtuunmik tivragiksaunmik
akisupiagataqtuamik atiqaqtuamik Nard. Tavra siqummanagaa puupa, aasii
kuvivlugu Jesus niaquanun.® 4Tavra tavraniingarut ifiuich ilagich piavsaktuat
uqaqtutip, Summan una asinuksififiagpa tivragiksaun? > Tuniyumifiagaluaqtuaq
qaaniglugu 300 taala, aasii aitchuutigiyuminaglugich iliappauruanun. Tavra agnaq
pisaapanagaat suammativlugu. ¢ Tavra Jesus uqallagaruq, Ilaksianagu. Summan
isumaalluksaaqpisiun? Savanaruq savaalluatamik uvamnun. 7 Qanuq itqatigigisi
iliappauruat ilivsififii ataramik, aasii qakuguliqaa pisukkuvsi anniqsugumifiagisi.
Aglaan uvana nayugqtigipitkivsipa ataramik.' 8Agnaq pingaruq piyumifiakkamiiik.
Ilaan tivragiksapagaa timiga itqanaiyaqtugu iluvguniksraganun piviksram sivuani.
9Tlumun uqallautigivsi, Sumipayaaq manna tusaayugaagiksuaq algagsruutaukpan
nunapayaani, agnam savaaginaraa quliaqtuaguniaqtuq itqaummatauluni ilaanun.

Judas Apiqtuq Aitchuutigisuklugu Jesus
(Matthew 26.14-16; Luke 22.3-6)

10Tavra Judas Iscariot, ilagat qulit malguk, aullanaruq anaayyuligsigpannun,
aitchuutigisuktugu Jesus iligififiun. 1 Tavra tusaakamirrur, quyanarut, suli
unnigsuqtiinagaat aitchuguktugu manignik. Tavra Judas ivaqtianaruq piviksramik
qanuglugu aitchuutigisuktugu.

h13.32 Mt 24.36. 113.34 Lk 12.36-38. /14.1 Ex 12.1-27; Dt 16.1-8. *14.3 Lk 7.37-38. 114.7 Dt 15.11.

Jesus-lu Ilitchitquranilu Nigirut Itqautim Qulaurrusiqivigpmun Niginaqiviani
(Matthew 26.17-25; Luke 22.7-14, 21-23; John 13.21-30)

12Sivullianni uvlugisa Niginagivium Puvlaksautaitchuamik pun-
nigmik imnaiyaaq tuqutaugayuktuq itqanaiyautauvlugu qulaurrusigivigmi
Niginaginiksramun. Taavrumani uvlumi ilitchitqurat apigigagaat Jesus, Sumi
itqanaiyaquvisigut qulaurrusiqivinmi nullautchigviksragnik? 13Tavra tilinagik
malguk ilitchitquramiiifi, ugallautivlugik, Aullagitchik inigpagmun, aasii
paagniagaatik ifluum saagaqtuam qattamun imigmik. Malikkumagiktik, 4aasii
sumupayaagq isigpan, uqallautiyumagiktik ifiua iglum, Ilisaurri uqallaktuaq,
Sumiitpa tuyugmiaqagvik, nigiviksragput ilitchitquratkalu qulaurrusiqunmik?
15Tavra ilisautiniagaatik inituruamik qilaguamik upalupaitchuamik. Tavrani
itqanaiyautiyumagiptigut. 1®Tavra ilaan ilitchitqurak aullanaruk, aasii tikittutik
inigpagmun, paqinnagaich supayaat uqausiatun Jesus ilimignun. Suli itqanaiyaga-
ruk qulaurrusiginiksramun.

17Tavra unnuksraagman Jesus tikingaruq piqatigivlugich qulit malguk.
18 Tavra nigillagmin niggivipii, Jesus uqallagaruq, [lumun uqallautigivsi,
Tlavsi nigiqatigikkagma aitchuutiginiagaapa.™ 1 Tavra isumaalirragsiparut,
aasii apigsruqtuagsivlugu ilaanun atausiullaavlutir), Uvagauva? Allat suli
uqaqtutip, Sivunigiviga uvaga? 20Tavra Jesus kiunagai, [lagigiksi qulit
malguk, misuksiqatauruaq punnigmik uvamnun puggutauramun. 21 Igfiina
Inuum tuquniaqtuq taggpiglugich aglausimaruat inmigun Bible-ni. Aglaan
isumaagutigpaqagli taamna ifiuk aitchuutiginniktuaq Ighinanik Ifiuum.
Ituathaapanayaqtuq taamna ifiuk ifiuugaitkumi.

Atangum Nullautchigvia
(Matthew 26.26-30; Luke 22.14-20; 1 Corinthians 11.23-25)

22Tavra niginiallagmin Jesus tigunagaa punnik, aasii anaayyuvluni
quyyatigivlugu, suli aviktugu aitchuutigivlugu ilitchitquramifun, uqal-
laktuni, Tigulugu niggisiug tavra timiga. 23Suli ilaan tiguagaa qallugauraq,
aasii quyaanikami God-mun, ilaan aitchuutiginagaa ilaififiun. Aasii ilugagmin
imigviginagaat. 24Suli Jesus uqallautinagai, Tavra auga maqgipkaqtauyumaaqtuaq
iflugiaktuanun. Taavrumuuna God-im nalupqinaigfiiagaa sivunniugutini iflupnun.”
25Tlumun ugqallautigivsi, Imitqgigiiiagitchupa siigfianan ivsaganifi napaaqtuayaam,
tikilgataqtillugu taamna uvluq imigniksraga nutaulugu God-im atannigsimaviani.
26Tavra atuanikamip agaayyunmik, aullanarut iggianun Olives.

Jesus Uqautigigaa Pipaifigaan Peter-m Piilaagniksrapa
(Matthew 26.31-35; Luke 22.31-34; John 13.36-38)

27Tavra Jesus uqallautinagai, Ilugasi gimagniagivsina suksraagluga uumani
unnuami. Aglausimaruq Bible-ni God uqallagnivlugu inna, “Uvana tuqunniagiga
imnailiqiri aasii imnaich siamillutin.” 28 Aasii agianikkuma, aullagniaqtuna
sivuvsififii Galilee-mun.” 2°Tavra Peter uqallaparuq ilaanun, Ilugagmir
gimakkaluagpatin uvaga gimakkumifaitkikpifi suksraaglutin. 30 Tavra Jesus
uqgallautinagaa, Ilumun uqallautigikpif, Anagapak uvva piilaagianigniaginma
pipasuigsuaglutin naluniluga, tipmiaq malguigsuagluni nipanpaifigaan.
31Tavra Peter uqallanaruq qapinaivsaaqtuni, Tuquqatigiraksragigupkifiunnii,
piilaagiyuminaitkikpifi sumikunnii. Tainnatuttauq ilugagmin ilitchitqurat uqallagarut.

m14.18 Ps 41.9. "14.24 a Ex 24.8; Zec 9.11. b Jr 31.31-34.  °14.27 Zec 13.7. ?14.28 Mt 28.16.

Jesus Apaayyuruq Gethsemane-mi
(Matthew 26.36-46; Luke 22.39-46)

32Tavra tikifiparut inimun atigaqgtuamun Gethsemane-mik, aasii Jesus
uqallaparug ilitchitquraminun, Aquvittitchi uvuna, agaayyuyaqtuqtilluga. 33 Tavra
piqasiutinagai ilimifiun Peter-lu James-lu John-lu, Suli atqunagq ituilliurragsigarugq,
ipiqtusuligpaktunilu, 34aasii uqallautinagai, Isumaaligpailtuga tuquagsiruatununnii
ilirupa. Tavraniittitchi aasii quviqtaililusi. 35 Tavra ilaa taikupaqtaallaparuq,
aasii isumaaqpailtuni ulgugaruq nunamun aasii agaayyuvluni, Pifiagumifnaqpan,
nagliksaagunitkaluaqtuni. 36 Tavra ilaa uqallagaruq, Aapaar, supayaat pillagitin.
Piigun nagliksaagutigpak uvamnii. Aglaattauq uvana pisuutinitaapkun, aglaan ili-
vich pisuutipkun.

37 Jesus utigaruq pigasunun ilitchitquramifiun, aasii tautuktugich sifiiktuat. Peter
uqallautinagaa, Simon, sifiikpich? Quviqtailiyumifiainnavich atautchimiunnii
ikarragmi? 38 Quviqtailisitchi anaayyusitchilu, ilaanni payarirauviaqtusi ikligut-
chaktinniagunmun. Ilumun ilitqusisi piyummatiqagaluaqtut, timisi sayaitchut.

39Tavra Jesus aullatqigarugq, aasii agaayyuvluni taapkunina-suli ugalungnik.
40Tavra utigami, ilaan tautupagai sifiiktuat-suli qanuq pillitchigarut. Suli
ilisimanaitchut kiggutiksramipnik ilaanun.

41 Tavra qaiparuq pinayuanni, aasii uqallautivlugich, Sifiikpisi-suli
unanuigsiqtusilu? Sinikpaaniktusi. Uvva aitchuutauniksragpa Ighigan Ifiuum
tikitchuq apalatagiyumifnagsivlugu piluktuanun ifilugnun. 42Makittitchi. Aullaqta.
Tautuksiug uvva. Aitchuutiginniktuaq uvamnik tikitchugq.

Tigurauruq Jesus
(Matthew 26.47-56; Luke 22.47-53; John 18.3-12)

43Tavra tavrauvvaa uqagniaqtillugusuli, qairuq Judas, ilagat qulit malguk.
Piqatiginagai ifiusalaich savikpaliraqtuat anauttaksraligaaqtuallu, tiliranich
angaayyuligsigpaich ilisaurrillu pitquranik umialipnallu. 44 Tavra taavruma
aitchuutiginniktuam ilaanik nalunaifinutaksrifinagai, uqaqtuni, Kifialigaa kunikkaga
taamna ilaaguruq. Tigugisigiksi aasii aullatilugu qaunagilugu.

45Tavra Judas tikipqauragami, tavrauvvaa ullafagaa Jesus aasii uqallaktuni,
lisaurrii. Suli kuninagaa. 46 Tavra tiguniqtagagaat. 47 Tavra ilanata gikaqtuat
tamaani amuragaa savikpak, aasii anauvlugu kivgana anaayyuligsigpaich qauktiata
aasii siutaiqtugu. 48 Tavra Jesus uqallautipagai, Qaivisi tigligayuktimun pimmatun,
savikpaqaqtusi anaullautiniglu tiguyaqtuqtuna? 4°Uvana uvlutuagman piqatigigivsi
apaayyuvikpanmi ilisaurrivluna, aasii tigulaitkivsipa. Aglaan Bible uqaluat
nalauttuksrauruq.? 50 Tavra iluqagmiy ilitchitqurat qimagruifinaqtugu pigruparut.

51Tavra nukatpiam Jesus malinagaa ukithaagiksuamik uligaaqtuqtuni
annugaifiiami. Tavra tigunagaluagmigaat, 52aglaan ilaan gimanagaa uligaani, aasii
pigrugtuni ilipinnif annugailaq.

Jesus Apiqsruqtugaat Uqaqsitaagvingmi
(Matthew 26.57-68; Luke 22.54-55, 63-71; John 18.13-14, 19-24)

53Tavra aullautinagaat Jesus anaayyuligsigpaich qaukliata igluanun, suli piqatigivlugu
kasimanarut iluqgagmir) anaayyuligsigpaillu umialignallu ilisaurrillu pitquranik.
54Tavra Peter-m malinagaa Jesus aquagun unasiktugu aasii isiqtuni silallianun igluata
agaayyuligsigpaich qauktiata. Tavruga aquvingaruq piqatigivlugich munagsrich

914.49 Lk 19.47; 21.37.

pasiaqtuni ignigmi. 55 Tavra anaayyuligsigpaich ilugagmiglu ugaqtitaaqtitchirit pasikku-
tiksragsiunagaat Jesus tuqutchumifagsisuktugu. Aglaan pagqitchilaifinarut. 6Ifugiaktuat
ifluich sagluuparut ilisimaniruat ilaagun pasikkutiksranik. Suli ugalugich atilaifigarut.

57Tavra ifiuich ilangich makingarut, aasii saglunik ugaqtutin ilaagun. 58 Tusaanagikput
uqallagman, Suksraungigfiiagiga una agaayyuvikpak savaanat ifiuich, aasii uvlut pigasut
sippigaluagnagich savagniaqtupa allamik agaayyuvikpapmik ifiuich savaagipisapannik.”
59Naaggaptaugqsuli ugalugich atigaitchut.

60Tavra agaayyuligsigpaich qaukliat makinnaruq qitqannun, aasii apigivlugu
Jesus, Kiggutiksraitpich ukua ifiuich uqalugififiun ilipkun? 61 Tavra Jesus
nivligaitchugq, suli kiugaitkaa sumik. Anaayyuligsiqpaich qaukliata apigitqinagaa,
Ilivich Christ-guvich, Igfiina Nangaqtauruam? 62Jesus uqallagaruq, Tavrauruna.
Aasii ilivsi tautugniagiksi Igfiipa Ifiuum aquppiruagq taligpiata tupaani
Sapigfiaqtuam, suli qairuaq nuvuyanigun qilaum.® ¢3Tavra agaayyuligsigpaich
qaukliata aliktupagai annugaani suli ugaqtuni, Ifuvsaanik pasinfiktuksranik
ilaanik piqaqtuksraupaigsugut. 4 Tusaaganikkiksi God-itun iliuqtuaq inmifik.
Qanugq sivunniqpisiug? Tavra ilugagmir sivunnigagaat tuqutauruksraguqtugu.*

65Tavra ifiuich ilapisa tivvuaqturragsigagaat Jesus, suli matuvlugu kiifiaga qakiqtaqtugu
ugaqtutir, Nalautchagifi kimun qakiqtilaagnik. Suli qaunaksrit tiguvlugu pattagagaat.

Peter-m Piilaagigaa Jesus.
(Matthew 26.69-75; Luke 22.56-62; John 18.15-18, 25-27)

%6 Tavra Peter silalligmiitillugusuli, ilagat Agaayyuligsigpaich qaukliata niviagsiaq
kivgana tavruunnaanaruqg. %7 Aasii tautukamiuny Peter pasiaqtuaq, takunnanagaa
aasii ugallautivlugu, Ilivitchauq piqatigimmikkan Jesus Nazareth-miu. 68 Tavra Peter
piilaanaruq, Nalugiga. Kapigsipitchupaunnii sumik uqaqtilaagnik. Tavra anigaruq
aniigvinmun, aasii tipmiaq nipangarug. % Tavra niviagsiam kivgam taututqinagaa, aasii
uqautiagsivlugich tamaani gikaqtuat, Unauvva ilapat. 70Tavra Peter piilaatginaruq. Suli
akkuliurallanman, tamatkua qikaqtuat sanigaani uqallatgigarut Peter-mun, Ilumun
ilagigaatin, qanuq Galilee-gmiugummiutin. 7! Tavra Peter suammaktuni uqallagaruq, God-
im tatavsaglina uqagpitkuma ilumun ittuamik. Nalugiga kiutilaaga ifiuk uqautigikkagsi.
72Tavra tipmiam nipannini aippinagaa. Aasii Peter-m itqanagaa uqalua Jesus inmifiun
inna, Tinmiaq nipatkaluaqtinnagu malgugni, ilivich piilaaginiaginma pigasuni. Tavra
taamna itqagamiur, ilaa giagutigaruq.

Jesus Apigsruqtugaa Pilate-gum
(Matthew 27.1-2, 11-14; Luke 23.1-5; John 18.28-38)

1 5 ITavra uvlaatchaurami anaayyuligsigpaich umialignallu ilisaur-

rillu pitquranik ilugagmiglu uqagsitaaqtitchirit kasimaliqtuayaanarut
sivunniuqtutin. Ilinisa qiligsruivlugu Jesus, aullautinagaat qaitchuktugu Pilate-mun.
2Tavra Pilate apiginagaa, Umialigivatin Jews? Tavra Jesus kiunagaa, Uqallausigigif.
3Tavra anaayyuligsigpaich pasigagaat ifiugiaktuatigun sutigun. 4Tavra Pilate-
gum apigitqinagaa, Kiggutiksraitpich? Qanutun uvva ifiugiaktigiruanik pasigaatin.
5Tavra Jesus kiupilgitchugsuli. Tavra Pilate kamatchaktugq.

Jesus Tuqurugsragugaat
(Matthew 27.15-26; Luke 23.13-25; John 18.39-19.16)

6Tavra niqinagilimaagmata qulaurrusiqivinmik, Pilate annaktitkayukkaa atausiq
tigutaaqtaq, kifiapayaaq pisugmarrur. 7 Tavrani ifiuk ingaruq atilik Barabbas-mik

714.58 Jn 2.19. $14.62Dn 7.13. ¢14.64 Lv 24.16.

tigutaaqtaugatauruaq ifiugnun tuavaallaktitchififiktuanun ifiuagavlutiy. 8 Tavra
ifusalaich nipaalavlutin qasiliagsifagaat Pilate pitquvlugu pilgusikaamisun ilimipnun.
9Tavra Pilate-gum apiginagai, Tigutaaqtaunaigsitquvisiu) uvamnun umialgat Jews?
10Qanugq ilaa ilisimalluatanaruq agaayyuligsigpagnun aitchuutigipatilaaganik
killugivlugu. 1 Tavra anaayyuligsiqpaich aulayyanagaich ifiuich, ilaanun tigutaaq-
taupaigsitquvlugu Barabbas. 12Tavra Pilate-gum apigitqinagai, Qanuquvisiug aasii
uvamnun ilivsi taikkaqsi Umialgannik Jews? 131lipisa saqtautinagaat, kikiaktuutili.
14Tavra Pilate-gum uqallautinagai, Summan? Sumik pitquramik navginava? Tavra
saqtautivsaagsififiaragaat atqunapiagataq, Kikiaktuutili. 15 Tavra Pilate-gum,
ivigagumavlugich ifiuich, tigutaaqtaurnaigsinagaa Barabbas. Aasii aitchuutiginagaa
Jesus ipigaqtuqtitanikamiun kikiaktuutitquvlugu agarrauramun.

Apuyaktit Kipagigaat Jesus
(Matthew 27.27-31; John 19.2-3)

16 Tavra anuyaktit itqutinagaat Jesus Pilate-gum iglugpapganun, aasii
katitqupagaich ilakut aguyaktit atautchimun. 17 Tavra atipkapagaat annugaanik
sugauraammagiksuanik umialiktun, suli niaqugusiparut kakillagnaqtuanik
qisigsiutinik, aasii ilivlugu niaquanun. 18 Tavra iligisa kipagivlugu nangarraqgsigagaat
ugaqtutip, Sivisuruamik ifiuuli Umialgat Jews. 1°Suli anaullapagaat niaquagun
qiruatchiamik, tivvuaqtuqtugulu. Suli kipagivlugu sitqugviginagaat purvigivlugulu.
20Tavra kipagianikamirrun, mattaqtingagaich supauraammagiksuat annugaat ilaanif,
aasii annugaaqtugu ilaan annugaapiiik, aasii aullautivlugu kikiaktuutiyaqtuqtugu.

Jesus Kikiaktuurrauruq Aparrauramun
(Matthew 27.32-44; Luke 23.26-43; John 19.17-27)

211glaullagmin aguyaktit paanagaat ifiuk atigaqtuaq Simon-mik, tikitchaqtuqtuaq
inigpagmun imagna nunamin. Tavra nunurinagaat igsruquvlugu ilaanun Jesus
aparrauraga. Taamna Simon Cyrene-miu, aapanak Alexander-vlu Rufus-lu.* 22Tavra
Jesus tikiutinagaat inimun Golgotha-mun, sivuniqaqtuamun Inaanik Niaqugruam.
23Tavra imiksrifinagaat wine-mik avuunaruamik Myrrh-mik, aasii iminaitkaa.
24Tavra kikiaktuutianikamirruy, autaanagaich annugaarni, saaptautigivlugich
nalliannik ifiullaa pifiiaqtilaaganik.” 2°Nine-uklaagman uvlaami kikiaktuutigagaat.
26Suli aglaich pasikkusiapi ilinagaich niaquata qulaanun uqaluqaqtuat inna,
“Umialgat Jews.” 27 Suli tuvaaqasiqlugu kikiaktuutinagaich malguk tigligayuktik,
atausiq taligpiata tungaanun, suli iglua saumiata tugaanun.” 28 [Tavra Bible uqaluat
tagpinaruq, uqaluqaqtuaq, “Ilaa kisiuqatauparuq piluktualigirinun.”]

29Ifiuich tamaunnaaqtuat Jesus niaqulavigiraganagaat nivliativlugulu
pisaapnatinik, Yaqhii, suksraungiiyumaaqtuatiin imfia agaayyuvikpanpmik aasii
nappatqiglugu uvluni pigasuni,” 3%annauttuii ilipnik, atqagillu aparrauramif.
31Tainnatuttauq agaayyuligsiqpaich ilisaurrillu pitquranik, kipagivlugu uqaaparut
ilimignun, Annaurrinagaluaqtuq allanik, ilimifiik annautilaitchuq. 32 Tautuglakput
Christ umialgat Israel, atqagli aparrauramifi akkupak ukpigiligumagikput. Suli
malguk kikiaktuurraugatauruak Jesus-mun pisaarjanammigaak.

Jesus Tuquruq
(Matthew 27.45-56; Luke 23.44-49; John 19.28-30)

33Tavra uvluq qitiggagman, taagsinaruq ilugani nuna pinasunugataqtillugu.
34Tavra pigasunupman Jesus nivlinaruq nipatuvluni, Eloi, Eloi, lama sabachthani,

sivuniqaqtuaq, God-iin, God-iif), summan suksraaqpina?” 35Tavra ilanisa gikaqtuat
sanigaani tusaakamirrur, uqallanarut, Ququulagaa Elijah. 3¢ Tavra ifuk agpangaruq
aasii immiqtugu ivsaktaqtuaq wine-mik, ilivlugu qiruum nuvuanun, aitchuragaa
imiquvlugu uqallautivlugich, Aannagu. Naipiqtuglakput Elijah qaifiiagmagaan
atqagiaglugu.” 37 Tavra Jesus nivlinaruq nipatuvluni, aasii anignigiqtuni. 38 Tavra
talukiyaana agaayyuvikpaum alinaruq malguuttuni qulimifiif ataanun.® 3° Tavra
anuyaktit atanauranata, qikaqtuam akiani, tusaakamiug tainna nivligsuaq
anignigigmallu, uqallanaruq, Ilumun una ifiuk Igiiginigaa God-im. 4° Tavranivsauq
agnat gifiinarut unasifif. Ilaginagaich Salome, Mary-lu Magdalene, suli Mary
aakanak James-lu kamanaififiigsram Joses-lu.? 41 Taapkua agnat maliginakkanat
Jesus Galilee-miinman pamagivlugu. Allattauq ifiugiaktuat agnat tavraniingarut
malinaruat Jerusalem-upman.

Jesus Iluvviugaat
(Matthew 27.57-61; Luke 23.50-56; John 19.38-42)

42Tanugaksiaqgsimman Joseph Arimathea-gmiu tikifinaruq. 43Ilaa
isumakkusiaqagluataqtuni ilauruaq agaayyuvikpaum uqagsitaaqtitchirigifiun,
nigiuktuaguruaq tikififiiksraganun God-im atannigsimannigniksrapganik ifiupnun.
Taamna uvluq Itqanaiyagviuruaq sivuani Jew-guruat Savairviata. Tavra Joseph
sivuugqataiqtuni Pilatemugarugq, aasii apiqqusigivlugu Jesus timaa. 44Pilate
nigiillaqtaugaruq tusaakamiuy Jesus tuquaniktilaaga. Tavra qaitqupagaa aguyaktit
atanauranat aasii apigivlugu tuquaningmagaan Jesus. 45 Tavra ilitchugianikamiun
anuyaktit atanauranannif, pitquyagaa timaa Jesus Joseph-mun. 46 Tavra Joseph
taugsigaruq qatiqtuamik ukithaagiksuamik, aasii atqaqtugu Jesus timaa, suli
nimmaaqtugu qatiqtuamik ukithaagiksuamik ilinagaa iluvvivigmun nayuurramun
uyagakun. Tavra aksranagaa uyagagruaq upkurriutivlugu iluvvivigmun. 47 Tavra
Mary Magdalene Mary-lu aakapa Joses gifiinagaak sumun Jesus iluvigtilaana.

Jesus Apiruq Tuqgqunmin
(Matthew 28.1-8; Luke 24.1-12; John 20.1-10)

1 6 1Tavra Jew-guruat Itchaksrigmata Savainfiinat qaangigman, Mary Magdalene Mary-
lu aakana James Salome-lu taugsianiganiqsut tivragiksautinik iluvviugutikaanik,
iluvviugutigisuktugich Jesus timaanun. 2Tavra uvlaatchaurami Savaitchuani,
iluvvivigmurgarut sigifiq nuisagatagman. 3Taapkua agnat uqanarut ilimignun, Kia
aksraktitchisiniagpatigut uyagagmik paananin iluvvivium? 4Taamna uyagak
apitaktuaparuq. Tavra giviagamir), tautunagaat uyagak aksraktingaruaq. 5Tavra isiqhutin
iluvvivigmun, tautunagaat nukatpiaq aquppiruagq taligpiata tugaani, annugaaqaqtuni
akuqturuamik qatiqtuamik, aasii igsitchaktutiy. ¢ Tavra ilaan uqallautinagai, Igsitchagnasi.
Ivagiksi Jesus Nazareth-miu, kikiaktuurraunaruagq, aninaruq. Uvaniinnitchuq. Tautuksiun
uvva inaa iluvigmarruy. 7 Aullagsinfiagitchi ugallautiyaqtugsigik ilitchitqurari Peter-
lu ayunilugu Galilee-mun. Taamani tautugniagiksi, uqallausiatun ilivsifiiun.c 8 Tavra
aniparut gilamik, suli pigrugarut iluvvivinmif. Igsitchakpaittutin uuliksigarut,
quliagtuagniugagaitchullu supayaamik kimulligaa igsitchakpaittutip.

Jesus Niptaqtuq Mary Magdalene-mun
(Matthew 28.9-10; John 20.11-18)

Magdalene-mun, ilitqusiqtuikkamifiun tallimat malgugnik. 10 Aasii Mary-m

aullaqtuni uqallautinagai tuvaaqatiginakkani Jesus. Taapkua kiguvguparut
qiavlutiglu. 11 Tavrali ilitchitqurat tusaakamin ifiuunivlugu tautugnimmagulu,
ukpinaitchut.

Jesus Niptaqtuq Malgugnun Ilitchitquragnun
(Luke 24.13-35)

12Taavruma aquagun Jesus niptagaruq allauvluni malgugnun ilagpififiun,
pisuaqtillugik nunaaqgimuksaqtutiy. 13 Tavra ilingik utigaruk aasii quliaqtuagivliugu
Jesus allanun. Naaggasuli ukpigipaitkaich.

Jesus Niptaqtuq Qulit Atautchimun Ilitchitquranun
(Matthew 28.16-20; Luke 24.36-49; John 20.19-23; Acts 1.6-8)

arguasuutaatigun ukpigupirrutaatigullu, ganuq ukpiginaitkaich tautuparuat

ilaanik apianinpman. 13 Tavra ilaan uqallautipagai, Aullagitchi nunapayaanun,

aasii algagsruutigilugu tusaayugaagiksuaq iflupayaanun.? 6Ifiuk ukpiqtuaq
tusaayugaagiksuamik suli paptaigsauruaglu annaurrauniaqtuq, aglaan ukpipitchuaq
suksraungigsauniaqtuq. 17 Tamatkua ukpiqtuat piqgagniaqtut makkunina
nalunaifingutanifiik suagnatim. Anittagniagaich ilitqusiqtuich uvaga atipkun,
ugagniaqtullu uqautchinik nalukkaminnik, 8tiguniagaich nimigiat tuqunaqaqtuat,
suli imigaluagumin gqanusilimaamik tuqunamik, annigumifaitkai.

Jesus Mayuurrauruq Qilanmun
(Luke 24.50-53; Acts 1.9-11)

19Tavra Atangum Jesus uqaqatigianikamigich ilitchitqurani, mayuurraunaruq
qilagpmun aasii aquviltuni taligpiata tugaanun God-im.° 2°Ilitchitqurat aullaqtutip
algagsruinarut sumiligaa. Aasii Atangum savaqatiginagai ukpignagsiliqgtugu
algagsruifiipat ilumun itilaaganik aliugnaqtuatigun savaarisigun.] Amen.

416.15 Ac 1.8.  ¢16.19 Ac 1.9-11.

